
 Ŋdi na mi, xɔñyewo. Enye gomekpɔkpɔ be mele afisia. Eye—
eye be ame nawu kpɔkplɔyiɖeme gã sia si míaƒe kplɔla wɔ nu la

ehiã agbenɔnɔ ɖɔʋui vavã, alo oa? Ale míele kafukafu tsɔm na Aƒetɔ
ɖe Eƒe dɔyɔyɔ ŋusẽ gã kple Eƒe amenuveve gbogbo si Wòna mí ƒe
siawo katã me la ta.

Azɔ gbeƒãɖeɖe ʋeea ɖewo le asinye mawɔ. Ɖeka, míe, Nɔviŋutsu
Wood kple Nɔviŋutsu Roberson hã, ke míedi be míada akpe na mi
katã ɖe miaƒe gbedodoɖa ɖe mía ta la ta, be míezɔ mɔ dedie. Míewɔ
ɣeyiɣi dzeani aɖe; mexɔ se be, míedzo anɔ ŋkeke ene kple afã ko,
hegatrɔ gbɔ dedie. Aƒetɔ la yra mí.
506 Azɔ, míele gbeƒã ɖem bena Nɔviŋutsu Graham Snelling, eƒe
nyɔnyɔ̃ la le edzi yim, le Brigham Mɔ la ƒe—ƒe nuwuwu ɖaa, le…le
dua me afii. Eye le Kuɖagbe si gbɔna zãme la…medi be madzo etsɔ si
gbɔna, le amea ɖe si maɖe gbeƒã le ɣeyiɣi kpui aɖe me ƒe ku sɔleme
megbe. Míana mianyae le Kuɖagbe fiẽ. Míedi be míayi le amedɔdɔwo
ƒe ha me, keke, yi afima avasrã Nɔviŋutsu Graham kpɔ hafi wòawu
eƒe takpekpea nu le dziagbe afima. Eye míadze agbagba aƒo ƒu hame
blibo la, ne míate ŋui, eye míayi abe amedɔdɔwo ƒe ha aɖe ene si akpe
ta, be míaɖanɔ kple Nɔviŋutsu Graham le eƒe takpekpeawo dometɔ
ɖeka me.
507 Eye, azɔ, ɣetrɔ sia le—le amekuku dɔwɔƒe si le Charlestown la,
Aƒn. Colvin le—le afima, amesi vana hamea me le afii tsã anɔ ƒe
geɖewo esi, eku le ƒe blaadre vɔ ene xɔxɔ me, gblẽ agbe sia me ɖi
etsɔ be wòayi ɖanɔ kple Aƒetɔ Yesu. Eye woawɔ eƒe ku sɔleme le
Dzoɖagbe, Bubutɔ Am. McKinney agblɔ mawunya, tsã la, eyae nye,
kplɔla le Metodiste hamea me le—le Port Fulton hena ƒe geɖewo,
amesi nye xɔlɔ̃ tɔxɛ na wo. Eye nyea makpe ɖe eŋu, le Dzoɖagbe,
le, mexɔ se be ga ɖeka kple afã mee, le—le Charlestown, Indiana
ƒe gbedoxɔ me. Ke na mi katã si tso Colvin ƒomea me la woadi,
menya, bena woakpɔ ŋudzedze le dzideƒonya sue aɖe ŋu le fifi me
alo le…asinana gbɔlo ko ŋu. Elabena mí katã míenya nusi wònye, mí
amesiwo to nenem nuwo me, eye míawo ŋutɔ hã, míenɔ bali ma me
kpɔ, henya nusi wònye be woabu xɔlɔ̃ aɖe. Ke ale míe…Woglãe ɖe—
ɖe gbedoxɔ la me fifia, le Charlestown, Indiana. Ne mieyi ɣetrɔ sia la,
tsyo, adze Colvin ƒome la ŋu, meka ɖe edzi. Ƒomea ƒe ame geɖewo
kpɔtɔ vana agbadɔa me afii. Melé alɔ na woƒe ƒomea, ɖi wo, nyrɔ̃
wo, wo dometɔ ɖesiaɖe, kloe, keke va yi. Ke ale Am. Grayson, si nye
míaƒe aƒelika le afisia tsã la, enye amekuku dɔwɔla le afima.

508 Emegbe, le fiẽ sia, ne Aƒetɔ la lɔ̃ la, míadze agbagba atsɔe fiẽ sia,
le afisi míetɔ te ɖo ŋdi sia, le nusɔsrɔ̃ gã sia si srɔm̃ míele fifia la me.
Ke ale la mesusu be emae nye gbeƒãɖeɖeawo, zi alesi—alesi me—
menya la nu. Eye le Kuɖagbe si gbɔna fiẽ la, azɔ, míeɖe gbeƒã bena
zã ma me míayi ɖe Nɔviŋutsu Graham gbɔ.
509 Eye míedo dzaa na amedzro siwo katã le míaƒe agbowo me.
Eye enye dzidzɔ na mí be míaxɔ mi le afisia ŋdi sia, eye míele gbe
dom ɖa be Mawu nayra mi gbɔ edzi, le agbɔsɔsɔ me, egbe sia le
takpekpe sia me.
510 Nɔviŋutsu Cox gblɔ nam fifi laa bena mɔ̃ siwo tsɔa nya yina
amehaho la mele dɔ wɔm nyuie le ɣeyiɣi sia me o. Amea ɖe menya o,
ɖewohĩ le xexeme ƒe fafa ta, ahũ geɖe ɖo gbeƒãɖemɔ̃ la me le afima.
Ke menye ɖe wonyo kakaka, tsɔ dze egɔme o, ekema ate ŋu atso
numa gbɔ.
511 Esi mele nɔvinyɔnua ɖe si menya la kpɔm le afisia la,
Nɔvinyɔnu Arganbright, me…Esia mede ame dzi o ke—ke menye
nudzeamewɔwɔ, be woabia nya sia o, gake ɖe èse Nɔviŋutsu
Arganbright ŋkɔ tso keke esi wòva afisia? Eŋkɔ sese le vevie nam
kaba zi alesi míate ŋui. Ele Switzerland kple Germania, le takpekpea
ɖe me le afima kple Nɔviŋutsu Tommy Hicks kpakple Paulo Cain. Ne
miese eŋkɔ la, Nɔvinyɔnu Ruth, mina manya enumake, netsɔ kaba
alesi ko miate ŋui.
512 Azɔ, hamevinyenye mele agbadɔ sue la si o, gake nɔvikadede le
mía si. Dzixɔsea ɖeke mele mía si o negbe Kristo, sea ɖeke o negbe
lɔlɔ,̃ agbalẽa ɖeke o negbe Biblia ko. Eya ɖeka koe nye Agbalẽ si
míenya, eye nu ɖeka si míenya be, ele mía si. Esime Yesu Kristo ƒe
Ʋu klɔ mía ŋuti tso nuvɔw̃o katã me la, míele kadede me kple mía
nɔewo, amesiame.
513 Menɔ dzesi demi, ŋdi sia, na amea ɖewo le mia dome siwo anya
se nɔviŋutsu la wòdo gbe ɖa. Enye Katolikotɔ, eyata, alo Katolikotɔ
tsã. Ke ameƒomevi vovovowo va mía gbɔ le afisia. Gomekpɔkpɔ su
asinye, ɣeyiɣia ɖe va yi medidi o, be mena asi nɔviŋutsu Mennonitetɔ
aɖe si nɔ anyi ɖe afisia. Ke wotso Mennonitetɔwo, Metodistetɔwo,
Baptistetɔwo, kple Katolikotɔwo dome, alo amesiame si lɔ̃ ko, nava.
Eye míeƒoa ƒu doa ƒome le Mawu ƒe Nya la ŋu. Le afisia fifi laa la
Yehowa Ɖasefo kple ame ƒomevi vovovowo wonɔ anyi, ale, wotso
kɔmahatsɔŋkɔ vovovowo me.
514 Tsã la melɔña (enyo, megakpɔtɔ lɔñɛ) Ɣetoɖoƒe. Melɔña sɔwo
kple nyiwo. Metsi le agble me, eye me—melɔñɛ. Eye míebɔa wo, ke
meyina kple amewo. Ke míetɔa kpɔ. Nyemenya ne Ɣedzeƒe tɔwo nya
nusi nye lãwo ƒe kpɔtɔtɔ, alo womenyae o. Eyae nye ne miekplɔ nyiwo

ɖada ɖe—ɖe ave me, wotɔ kpɔ tsɔ xe mɔ na wo be woagaɖo gbe o,
sigbe alesi woyɔnɛ, woatrɔ va lãkpo la me. Woaɖu gbe, le afisi wona
gbewo mie ɖo na vuvɔŋɔli ƒe nuɖuɖu. Eye le toa dzi hã, lãwo ƒe
kpɔtɔtɔ li, afisi womã nɔawo tso atsuawo gbɔ, kple bubuawo. Woyɔnɛ
be lãwo ƒe kpɔtɔtɔ. Gake lãwo ƒe kpɔtɔtɔ gãtɔe nye afisi lãnyila tɔa te
ɖo eye lãwo vanɔa yiyim.
515 Ke azɔ menɔ anyi ɖe afima, ŋkeke geɖewo, le nye sɔkpa dzi,
henɔa wo kpɔm ne nyiawo va le yiyim. Ŋutɔ ƒe dzesiwo vovovo li
gena ɖe eme. Ɖewo li tɔ “Diamond.” Eye wo dometɔa ɖewo tɔ “Bar
X.” Eye ɖewo…Míatɔwoe nye “Tripod,” nane tɔgbe sigbe Skɔti Viwo
ƒe adãfianu ene. Ame kemɛ, si le gɔme nɛ, enye “Turkey track,” esi le
sɔ dzi. Ke ŋutɔ ƒe dzesi ƒomevi ɖesiaɖe le wo si, be—be woatsɔ dze si
woƒe nyiwo ne wokplɔ wo do goe.
516 Azɔ, lãnyila la metsɔa ɖeke le ŋutɔ ƒe dzesi si le wo ŋu la me o,
ke nusie le vevie na lãnyila lae nye dzesi si le woƒe to ŋu. Nusianu
si gea ɖe afima la, meka ŋutɔ ƒe dzesi ka wònye o la, ele be wòanye
Hereford blibo akuakua. Mate ŋu age ɖe afima o negbe ɖe wònye
Hereford. Ele be woaŋlɔ eŋkɔ ɖe adzɔ ma te nemenye nene o la mate
ŋu ayi o.
517 Mesusu be, le ŋkeke ma dzi ne Aƒetɔ va la, Eya mele ŋutɔ ƒe
dzesi si le mía ŋu la gbɔ kpɔ ge o, ke boŋ ne mí katã míenye
Kristotɔ siwo kpɔ gbugbɔgadzi. Ele teƒe. Nenemae Kristo ƒe adzɔ le.
Ʋu dodokpɔ la aɖo kpe mía dzi be, míenye Kristotɔwo. Eye ne míava
nɔ nenema le afima la, anyo wu be míanɔ nenema le afisia. Miesusui
nenema oa? Nenema wòle, míekpɔa ŋudzedze le hame vovovowo ƒe
nɔvikadede ŋu.
518 Azɔ míele nu srɔm̃ le Hebritɔwo ƒe Agbalẽ yayra sia me. Evivi
nɔviŋutsua ɖe nu ale gbegbe be etsɔ nyaƒokawo hele wo wɔm
agbalẽ xexlẽe.
519 Azɔ madidi o la, míegbɔna ɖe, ta 11 lia gbɔ. Míele mɔ kpɔm be
míawɔ vuvɔŋɔli la katã le edzi, le ta 11 lia dzi. Elabena le nenem
mewo ƒe ɖesiaɖe dzi la, míedi be míagbugbɔ yi ɖe Agbalẽ la me abla
Ŋɔŋlɔa blibo la ɖedu. Meɖoe be mawɔe. Mewɔ akpaa ɖe, le esia ƒe
ɖewo ŋu, le ta si va yi la ŋu, be malé Agbalẽa katã ƒoƒu. Elabena,
mikpɔea, ele be Ŋɔŋlɔ naɖo kpe Ŋɔŋlɔ dzi.
520 Eyaŋuti, ne ɖeklemiɖeɖe aɖe le eŋu, si amea ɖe abu be Ŋɔŋlɔawo
tsi tre ɖe wo nɔewo ŋu la, enye vodada. Ŋɔŋlɔa ɖeke meli si tsitre ɖe
Ŋɔŋlɔ bubu ŋu o. Ɖe—ɖeklemiɖeɖe la le afisi ke ɖewohĩ la Etsi tre
ɖe alesi míele Nua kpɔmi la ŋu, gake Metsi tre ɖe Eɖokui ŋu o. Mele
subɔsubɔdɔ la me, yina ƒe blaeve vɔ adẽwo fifia, eye nyemekpɔ, nu

ɖeka pɛ le Biblia me zi ɖeka pɛ hã kpɔ, si tsitre ɖe nu bubu aɖe si
woŋlɔ ɖe Biblia me la ŋu o. Eye me—menya ko be ɖeke mele eme o.
521 Ke egbe la míenɔ nu srɔm̃ le ta yayrawo dometɔ ɖeka me le
Hebritɔwo, ta 7 lia me. Eye ne amea ɖe li si si Biblia mele o, wòdi
be yeakplɔ mí ɖo le nuxexlẽwo me la, anye dzidzɔ na mí be míatsɔ
Biblia ɖeka vɛ na wò ne nàkɔ wò asi ɖe dzi ko. Mabia tso amea ɖe si,
le hamemegãwo dome, be wòava xɔ ɖewo le afisia. Ame ɖewo do asi
ɖe dzi le megbe ɖaa. Ke akpe na wò, nɔviŋutsu. Eye ne èdi Biblia la,
kɔ wò asi ɖe dzi ko, eye woatsɔe vɛ na wò.
522 Azɔ, nɔnɔme ɖeka si me woate ŋu atu hame la le la, nɔnɔme ɖeka
si ame ate ŋu aɖo Xɔse la, menye to kɔmahatsɔŋkɔ me o, menye to
eƒe hameɖoɖo me o. Gake eƒe Xɔse medzudzɔ ɖe mawuŋunusɔsrɔ̃ si
tso amea ɖe ƒe susu me dzi o, elabena nua, katã kloe, nye ame. Gake
mɔnu ɖeka si Xɔse ate ŋu akpɔ eƒe dzudzɔƒe vavã le la, eyae nye ɖe
Mawu ƒe Nya maʋãmaʋã, matrɔmatrɔ la dzi. “Xɔse vana to nusese
me, Nya la sese.” Nenemae wòkua nu. Ke—ke ne Xɔse see helɔ̃ ɖe
edzi la, ekpɔ kelili tegbe. Naneke magate ŋu aʋãe o, meka nusi ava
alo adzo o. Naneke magate ŋu atrɔ Xɔse ma o. Mibu eŋu kpɔ. Èku
seke, eye màgate ŋu atrɔ o, na ɣeyiɣi kple Mavɔmavɔ. Èku seke yi
mavɔ, “Elabena Mawu, to vɔsasa ɖeka dzi, ewɔ amesiwo ŋuti wokɔ,
alo woyɔ la bliboe tegbetegbe.”
523 Eye xɔse ɖo teƒe kɔkɔ aɖe le Kristɔ, xɔsetɔ ƒe agbe me, ale be ate
ŋu anɔ te ɖe anyi ƒe yɔdo to alo ɖe aɖaka dzi, enye vidzĩ lɔlɔẽ aɖe
alo lɔlɔt̃ɔ aɖe si dzo le agbe sia me yi demagbɔnugbe la tɔ. Eye kple
hɔ̃ ƒe ŋkume ɖoadã la, ate ŋu akpɔ Eya amesi gblɔ be, “Nyee nye
Tsitretsitsi la kple Agbe la.” Eye woŋlɔa nusiwo va yi la be. Wosia du
yia dziƒo yɔyɔ la ƒe dzesiɖoƒe.
524 Dzi dzɔm ŋutɔ be Mawu na esia, hewɔe nunana faa na amesiame.
Nenema wòle be hamewo nanɔ. Hamewo mefia kɔmahatsɔŋkɔwo loo
ɖoɖowɔhawo o; efia, “Amewo ƒe hatsotso aɖe, siwo nye xɔsetɔwo,
amesiwo ƒo ƒu le kadede me kple Nya la.”
525 Eye Paulo ƒe nufiafia dzeani sia la, gɔmeɖoɖoawo la, le ta siwo
va yi me, enɔ nu ƒom le Aƒetɔ Yesu ƒe Mawu gã nyenye kple Amesi
Wònye la ŋu. Kristo nye Mawu, si wowɔ be amewo nate ŋu aka asi
Eŋu Alée kpɔ, eye—eye ahade ha Kplii. Kristo, Aƒetɔ Yesu, nye ŋutilã
si me Mawu nɔ, “Mawu zu ŋutilã nɔ mía dome.” Timoteo Gbãtɔ 3:16,
“Edze ƒã bena gã enye mawusosroɖa ƒe nyaɣaɣla la, elabena Mawu
ɖe eɖokui fia le ŋutilã me.”
526 Yehowa gã la ɖi va zu nulékpɔa, esime wònɔ agbe le Eya Ŋutɔ
Via ƒe ŋutilã me, heɖe gbeƒã helé avu le xexeame kple Eya ŋutɔ ɖokui
dome. Mawu meʋe le naneke o…Kristo meʋe le naneke me wu Mawu

o, eye—eye Mawu meʋe le naneke me wu Kristo o. Eveawoe ƒoƒu wɔ
Mawunyenye le ŋutilã me, si wobɔbɔ ɖe anyi vie wu Mawudɔlawo,
ale be Wòate ŋu akpe fu. Mawudɔlawo mate ŋu akpe fu o. Yesu enye
Agbadɔ si me Mawu nɔ.
527 Biblia gblɔ, le Apostolowo ƒe Dɔwɔwɔwo ta 7 lia me, bena,
“Agbadɔwo, kple numem-…vɔsasa kple numemewo Mèdi o, ke ŋutilã
aɖe Nèdzra ɖo Nam. Gake Dziƒo Ʋĩtɔ menɔna agbadɔ si wotu kple asi
la me o, ke ŋutilã aɖe Nèdzra ɖo Nam,” ema le agbadɔmenɔnɔ alo
amemenɔnɔ me la wòanɔ ƒomedodo me kple ame.
528 Ne Mawu ɖe mɔ la, kasia míawu ta sia nu, alo Agbalẽ sia nu ko
la, míadi be míatrɔ yi megbe atsɔ Ruth ƒe Agbalẽ eye mafia mi le eme
afima alesie Mawu zu ƒometɔ na mí, be wòalé avu ame siwo bu la
agbɔe va Eɖokui gbɔ to ƒomedodo me kple esi wòzu mía dometɔ ɖeka
la me. Ele be Ɖela nanye ƒometɔ, eye mɔnu ɖeka si Mawu ate ŋu atrɔ
zu ƒometɔ na mí la, enye be wòazu mía dometɔ ɖeka. Eyata, Mate ŋu
atrɔ zu Mawudɔla aɖe be wòanye ame ƒe ƒometɔ o.
529 Etsɔ fiẽ esime menɔ nu ƒom na ŋutsuvi si ƒe dzi gbã la, evelianye
la, kuɖe edada si trɔ megbe medidi o ŋuti la, ebe, “Oo, Nɔviŋutsu Bill,
mesusu be enye Mawudɔla aɖe fiẽ sia.”
530 Megblɔ be, “O, Earl. Mele Mawudɔla zu ge gbeɖe o. Enye nyɔnu
aɖe, fiẽ sia ko, abe alesi tututu Mawu wɔe ene, eye anyee ɖaa, mazu
Mawudɔla akpɔ o.” Mawu wɔ Mawudɔlawo. Mewɔ amewo be woazu
Mawudɔlawo o. Ewɔ amewo kple Mawudɔlawo. Eyata amewo mate
ŋu azu Mawudɔlawo gbeɖe o, eye Mawudɔlawo mate nŋu azu amewo
o. Mawu wɔ wo vovovo.
531 Azɔ, le esi Kristo va zu ŋutilã heɖe mí tso demagbɔnugbe gã ma
si me ame ge dze me la, eye ale kukuanyenye to nuvɔ̃ me va la, Mawu
ɖi va vaxɔ dzedzeme si le ame si, hetrɔ zu ƒometɔ na mí, ale be Wòate
ŋu atsɔ míaƒe nuvɔw̃o kple míaƒe ku.
532 Eye kpɔɖeŋu ɖeka si nam míenɔ, le nusɔsrɔ̃ si va yi me la, enye
gɔmeɖoɖo suea ɖe ko be ne amesi nye ameyeye va la nase egɔme.
Mawu, nɔ Eƒe mɔ dzi yina Kalvaria, esime ku ƒe ti te ɖe Eŋu, henɔ
gbe tem ƒo Xlãe, eye heva Tee mlɔeba keke Wòku. Eku ale gbegbe
be ɣe dzudzɔ keklẽ. Eku ale gbegbe be ɣleti kple ɣletiviwo gbe woƒe
kekeli nana.
533 Elabena, alesi wòle be Wòawɔ nenema, be woaƒo ku ƒe ti la ɖe
eme! Ne ame makumaku Wònye la, ne ɖe Wònɔ Teofania me la, alo
nɔ Gbɔgbɔ me la, ku mekpɔ ŋusẽ ɖe ema dzi o. Ele be wòazu ŋutilã,
bene Wòate ŋu axɔ ku ƒe ti la. Gake ne anyi alo nudzodzoea ɖe te
ame la, kasia eƒe ti nyaƒo ɖe eme ko la, magate ŋu ate ame ake o.
Egblea eƒe ti la ɖe ŋutilã la me. Eye numae Kristo va zu-…alo Mawu

va zu. Kristo nɔ ŋutilã me, bena Wòate ŋu aƒo ku ƒe ti la ɖe Ye Ŋutɔ ƒe
ŋutilã me. Eye esi ku dzo le Egbɔ le atitsoga ŋu la, egble eƒe ti la ɖi,
magate ŋu ate xɔsetɔ ake o. Ate ŋu aɖe huum, ate ŋu ate gbe anyrã,
gake magate ŋu ate ame o. Ti megale esi o.
534 Paulo Kɔkɔe gã la, esi wòzɔ yina ku gbɔ la, edo ɣli gblɔ be, “Oo
ku, afika wò ti la le? Ke yɔdo, afika wò dziɖuɖu le? Gake akpe na
Mawu Amesi na dziɖuɖu mí to mía Aƒetɔ Yesu Kristo me, elabena ku
kple yɔdo siaa bu eƒe ŋusẽ.”
535 Azɔ, emegbe, Kwasiɖagbe si va yi la míetsɔe, “Esime míagblẽ
Kristo ƒe nufiafia ƒe gɔmedzenuwo ɖi,” le ta 6 lia me la, míele exlẽm
ale, “mina míayi ɖe blibodede gbɔ.” Eye míekpɔ egbe bena amewo le
hame geɖewo me, Branham ƒe Agbadɔ hã le eme kpe ɖe bubu geɖewo
ŋu, míekua ɖe Kristo ƒe nufiafia ƒe gɔmedzenuwo ŋu akpa: Enye
Abraham ƒe Vi, Enye ame Ale-kple-ale ƒe—ƒe Vi, axlẽe dzidzimegbalẽ
la, yi megbe. Gake Biblia gblɔ be, “Mina míagble nenem nuwo ɖi, ne
míazɔ ɖota blibodede gbɔ.”
536 Gbã la ele be mianya nufiafia la, eye emegbe ele be mianya
nenem nusiawo katã; emegbe mina míagble wo daɖi, egblɔ be, kuɖe
amekukuwo ƒe tsitretsitsi, kple asidada ɖe ame dzi, nyɔnyrɔw̃o, kple
Mawu ƒe nukuku mawo katã. Evɔ, Agbe me—megale wo me o.
Gake hame la gatrɔ yina numawo gbɔ egbe, “Oo, míexɔ Kristo ƒe
Mawunyenye dzi se.” Ɛ.̃ Kakaɖedzitɔe. “Míexɔ nyɔnyrɔ̃ le tsi me dzi
se.” Ɛ.̃ Kakaɖedzitɔe. “Asidada ɖe ame dzi.”
537 Paulo gblɔ be, “Nusiawo míawɔ ne Mawu ɖe mɔ. Gake le nusia
katã ŋku me la, mina míagblẽ wo ɖi azɔ, ne míade ŋgɔgbe ate ɖe
blibonyenye ŋu.”
538 Azɔ, hame la mate ŋu de blibo to ɖoɖowɔhawo dzi o. Etea ɖa
tso Mawu gbɔ boo ɖedzi, ɣesiaɣi, alo boo tso wo nɔewo gbɔ ɖedzi.
Míetea liƒowo, mã mía ɖokuiwo, sigbe Xɔse mele mía si o. Gake ne
míegble nufiafia ƒe gɔmedzenu mawo ɖi, hezɔ ɖota blibodede gbɔ la,
ekema nu suesue siawo la asixɔxɔ megale wo ŋu kakaka o.
539 Míegena ɖe ƒomedodo la me, eye míeva kpɔnɛ be mɔnu ɖeka si
li míate ŋu ade blibo la enye ne míele Kristo me. Eye ale míekpɔ,
to Biblia ƒe nufiafiawo me, alesi míegena ɖe Kristo mee; menye to
nyɔnyrɔ̃ le tsi me me o, menye to asidada ɖe ame dzi me o, menye to
nufiafia me o. “Ke boŋ to Gbɔgbɔ ɖeka me wonyrɔ̃ mí katã ɖe Ŋutilã
ɖeka me eye míezu blibo to Eƒe fukpekpewo me.” Ekema, míaƒe
nukpɔkpɔ toa vo. Míaƒe susu toa vo. Míaƒe nuwɔwɔ toa vo. Míaƒe
agbenɔnɔ toa vo. Menye esi wònye dɔdeasi ta alo míenye hametɔ ta
o, gake le “lɔlɔ̃ si Mawu trɔ kɔ ɖe míaƒe dziwo me to Gbɔgbɔ Kɔkɔe
la me la ta,” si wɔ mí míezu Mawu Fiaɖuƒe la ƒe dumehatiwo, ekema

kɔmatsɔŋkɔ aɖeke alo liƒo aɖeke mele ema me o. Mí katã míenye
Ŋutilã gã ɖeka.
540 Azɔ míesɔ gbe be míage ɖe ŋdi sia ƒe nusɔsrɔ̃ me, le ɣeyiɣi ʋeea
ɖe me. Nu ɖeka susɔ medi be maɖo egbɔ le afii, eyae nye, bena, esi
Paulo le nu ƒom le ta 7 lia, alo, 6 lia ƒe Agbalẽ me la, míekpɔ le afisia
be wowɔ mí blibo le Kristo me. Emegbe le kpukpui 13 lia ƒe ta 6 lia
me, gɔmeɖoanyi suea ɖe ko.

Elabena esime Mawu na ŋugbedodo Abraham la, le esi amea
ɖeke megalolo de Enu, ne Wòata o ŋuti la, eta eɖokui.
Mawu ta Ye ŋutɔ ɖokui, elabena amea ɖeke megalolo de enu ne

Wòata o.
541 Azɔ míedi be míatrɔ yi megbe. Mina míayi ɖe Galatiatɔwo me
hena ɣeyiɣi ʋeea ɖe. Mitrɔ yi Galatiatɔwo ƒe Agbalẽ me, ne miake
Galatiatɔwo 3:16. Eye míaxlẽ afisia hena ɣeyiɣi ʋeea ɖe, na nusi
Eyamea ta.

Ke Abraham la wogblɔ ŋugbedodo na eya kple eƒe ƒome.
Womegblɔ be, Kple ƒomeawo, ame geɖewo o; ke abe ame ɖeka
ene boŋ,…kple ƒome la, si nye Kristo.

542 Azɔ ne miade dzesi, ne mielé ŋku ɖe nuxexlẽ la ŋu, esime miele
exlẽm la.

…na Abraham kple eƒe ƒome (bubunu ɖeka) wogblɔ
ŋugbedodowo (bubunu geɖe) na.

543 “Abraham kple eƒe Nuku la.” Azɔ, Abraham ƒe Nuku la nye ɖeka,
esi nye Kristo; si ƒe ŋgɔdokpɔɖeŋu nye, Isak.

Gake vi bubuwo gale Abraham si. Edzi ɖeka hafi dzi Isak, esi ke
fia vodada Sarah ƒe dzimaxɔse amesi di be Hannah nadzi ɖevi sia,
esime wòbu be yetsi akpa, eye Mawu hã ada axa nɛ awɔe le mɔ bubu
si tovo na mɔ si ŋugbe Wòdo be yeawɔe le la dzi.
544 Gake Mawu léa Eƒe ŋugbedodo me ɖe asi. Alekeke wòdze
numaɖota hã, Mawu awɔ Eƒe ŋugbedodo dzi godoo. Eye Sarah susu
ɖewomahĩ be yeate ŋu ana be Hannah, alo, Hagar, boŋ, eƒe kosi la,
nadzi ɖevi la na Abraham, eye yeaxɔe. Eye emae va zu Ishmael, si
nye ŋu nɔ eƒe ŋutilã me, tso keke ɣemaɣi va na fifi. Ekpɔtɔ nye ŋu
le ŋutilã me, elabena tso afimae Arabiatɔwo va tso, eye nenema ko
wonɔna ɖaa.
545 Azɔ, ɣesiaɣi si miagbe Mawu ƒe Nya akuakua ahatsɔ mɔ bubu la,
elazu ŋu le miaƒe ŋutilã me tso ema dzi yina. Mixɔ nusi Mawu gblɔ la
ɖeɖeko. Ne Egblɔ Esia la, numa tututue Wòdi be yeagblɔ. Oo, yayra
na Eƒe Ŋkɔ! Mitsɔ Eƒe Nya la ɖeɖeko.

546 Meka nusi le agbagba dzem be yeada axa nɛ, agblɔ be,
“Enyo, Mefia Nenema tututu o.” Numa tututu Wòfia, ne Mawu na
ŋugbedodo.
547 Azɔ ne míalé ŋku ɖe eŋu nyuie la.

…Abraham kple eƒe nuku lae wona ŋugbedodowo…
Gbãtɔ nye Nuku la, bubunu ɖeka, eye evelia nye ŋugbedodowo.

Ŋugbedodo li wu ɖeka, eye amewo sɔgbɔ wu ɖeka le Abraham ƒe
Nuku la me. Mikpɔea? Nuku ɖekae li, gake ame geɖewo tso Nuku
sia me. Mikpɔea? Womenye Abraham ɖeka kolia tɔ, alo na Isak ɖeka
kolia o. Gake la…Enye Abraham ƒe Nuku la katã tɔ. Wona ŋugbedodo
la nuku ɖeka ɖesiaɖe si le Nuku ma me. Mise egɔmea?
548 Eyaŋuti, esi, míeku le Kristo me, le Ŋɔŋlɔawo nu la, míezu
Abraham ƒe Nuku eye míezu ŋugbedodo la ƒe domenyilawo. Menye
to hame ɖoɖo me o, alo nukukuwo ɖoɖo anyi o, alo—alo tsɔ yi edzi.
Gake to mía dzidzi le Kristo ƒe Gbɔgbɔ me la, míezu Abraham ƒe Nuku,
eye míenye hadomenyilawo Kpakplii le Fiaɖuƒe la me.
549 Azɔ míayi ŋgɔ, axlẽe, azɔ, agayi ŋgɔ vie azɔ, “Mawu le nu tàm.”
Azɔ kpukpui 17 lia le ta 6 lia me.

Eyata esi Mawu, lɔ̃ be yeaɖe…
…Mawu, lɔ̃ be yeaɖe afia ŋugbedodo la ƒe domenyilawo yeƒe

adaŋudede ƒe limaɖɔmaɖɔ kɔtɛ wu la, etsɔ nutàta:
550 Oo, mina míagbɔ ɖe eme minuti ʋeea ɖe azɔ. “Mawu lɔ̃ be.”
Menye be enye dzizizi Nɛ o, gake be wòawɔe kakaɖedzi nanɔ eŋu la.
551 Azɔ, míekpɔ xoxo bena Mawu va zu ŋutilã, henɔ mía dome, alesi
Wòɖe Eɖokui fia xexeame. Esime Wòkpɔ nyɔnu ma le ahasiwɔwɔ me
la, egblɔ be, “Nyeme—nyemebu fɔ wò o. Heyi, gàwɔ nuvɔ̃ azɔ o.” Esi
Wòkpɔ dɔléla la, Ewɔ pɛpɛpɛ abe alesi dze be Wòawɔ ene, elabena
Enye Mawu, eye E—Eyɔ dɔ dɔnɔwo. Efɔ amekukuwo. Etsɔ nuvɔw̃o
ke. Meka alesi gbegbe wole, alo ame neni, alesi gbegbe wode megbe
o la, Etsɔe ke wo, alekekee hã, ne wolɔ̃ be woava abia ko.
552 Azɔ mide dzesi. ne Mawu wɔ nu zi ɖeka kpɔ le nɔnɔme aɖe me,
eye nɔnɔme ma ke gadzɔ la, Ele be wòagawɔ nu zi evelia hã abe
alesi Wòwɔ zi gbãtɔ ene ne menye nenem o la Mewɔ nu dzɔzɔe o.
Mikpɔea? Meka alesi gbegbe nèvlo le nuvɔ̃ me o, alesi gbegbe eŋlɔ̃
o la, ele be Wòawɔ nu ɖoɖe gbɔwò abe alesi Wòwɔ na nyɔnu gege
ma ne menye nenem o la Mewɔe nyuie tsã o. Mawu ƒe nuwɔna nye
Amesi Wònye, eye nusi Wònye le Eƒe nuwɔna me la ɖea Amesi Wònye
la gblɔna.
553 Eye nenema miawo hã miele, le miaƒe agbeme nuwɔnawo me,
egblɔna amesi mienye. Abe alesi míekpɔe esime míeto, nusɔsrɔ̃ ɖeka

alo eve me xoxoxo la, Metodistetɔwo di be yewoaɖee gblɔ be, “Ne
èdo ɣli la, ekema èxɔ Esia.” Pentekosteawo gblɔ be, “Ne èƒo nu kple
aɖeyeye la, èxɔ Esia.” Asinala gblɔ be, “Ne èna asi la, èxɔ Esia,”
Pennsylvania ƒe Asinalawo. Ke míekpɔ bena wo katã woda ƒu. Wò
agbe ɖea Esia gblɔna. Amesi nènye la ɖea nusi nènye la gblɔna.
Wodzea si ame to eƒe dɔwɔwɔwo dzi, kple nusianu si enye wò agbe la.
554 Miese ŋutinya xoxoe la bena, “Wò agbe le nu ƒom sesiẽ akpa,
nyemate ŋu ase wò nyawo o.” Eyata nusianu si nènye la, eyae nènye.
Agbe si nɔm nèle la fiaa gbɔgbɔ si ƒomevie le mewò.
555 Ke ale nàte ŋu asrɔ̃ nu gbegblẽ awɔ, alo, asrɔ̃ nu nyuie awɔ, miɖe
mɔ magblɔe dzro. Ate ŋu asrɔ̃ Kristotɔ. Gake, sẽ kple sẽ la, ɣeyiɣi
aɖe le vava ge esime nua ava zi dziwò, ekema nusi ènye la aɖe fia.
Kɔsɔkɔsɔ ƒe sesẽ le eƒe kpeƒe gblɔetɔ wu si me.
556 Esime wodo Kristo Mawu Vi la kpɔ la, efia nusi Wònye.
Kakaɖedzitɔe. Ne woda wò ɖe dodokpɔ me la, aɖo kpe nusi nènye
la dzi. Wò agbe ɖea nusi le mewò fiana kokoko. Sẽ-kple-sẽ la, ka ɖe
dzi be wò nuvɔw̃o nagava tu wò o. Ke eyae míedi be míagblɔ.
557 Yesu gblɔ, le Yohanes Kɔkɔe 5:24 me bena, “Amesi se nye
nyawo,” menye amesi na asi o, amesi ƒo nu o, amesi…“Amesi se Nye
Nyawo, eye wòxɔ Amesi Dɔm ɖa la dzi se la, Agbe Mavɔ le esi, eye
mava ʋɔnudɔdrɔ̃ me akpɔ o; ke boŋ eto ku me yi Agbe me.”
558 Wò xɔse ye. Eye wò xɔse, ʋua eme to wò nuyi dzi, heɖenɛ ɖe go
na amesiwo ate ŋu asee, gake wò agbe le nuvo le amewo katã ŋku me.
Eyata, meka alesi èle agbagba dzem be nàsrɔ̃ nusia eye nàwɔ nusia o
la, madze dzi akpɔ o. Ele be wòanɔ mewò. Eyae nye ŋutinya la pete
ƒe tometia. Wò ŋutɔ wò xɔse ɖe Kristo si fɔ̃ tsitre la me, abe wò Ɖela
ene; bena Ele Mawu ƒe nuɖusi me, hexɔ ɖe tewòƒe ŋdi sia, esime wò
hã èxɔ ɖe Eteƒe le anyigba dzi afii abe ɖaseɖila ene. Ɖaseɖila enye be
awɔ nu ɖe ame bubu ƒe teƒe, aɖɔli wò abe ɖaseɖila ene. Eye esime wò
agbe le wò ɖaseɖiɖi le Kristo me ɖem fia la, eɖenɛ le afima hegaɖenɛ
fiana le afisia. Eye Eya le dziƒo afima, esime nusi Wònye na wò la,
ɖea fiana nusi wònye le afima kple afii siaa. Nenema èle…To wò xɔse
me, èkpɔ ɖeɖe, eye eya ɖeka ko. Ekema, lãmeblefuwo, seselelãmewo,
seseleameɖokuimewo, nu ɖesiaɖe, meɖo nɔƒea ɖeke le Eme o. Azɔ,
menye…
559 Azɔ, migabui baɖa, be nyemexɔ seselelãme siawo dzi se o.
Kakaɖedzitɔe. Gake nusi dzi míele fifia, hele agbagba dzem be
míaku eme na dukɔ sia egbe la, menye seselelãmewo o. Abosam tsɔ
nenem nuwo helu ɖe amewo dzi, hena be wotu woƒe dzeƒe Mavɔ la
ɖe seselelãme dzi. Ɣlidodo, aɖeyeyedodo, sɔlemedede Kwasiɖa sia
kwasiɖa, anɔ nu wɔm abe Kristotɔ ene, kpekpeme aɖeke manɔ ema

si le ŋkeke ma dzi o. “Negbe wogbugbɔ ame dzi ko.” Eye wò agbe le
nusi ènye le ememe la ɖem fia ko, mikpɔea, menye wò seselelãme o.
560 Ʋu ate ŋu anɔ wò asiwo me, àte ŋu aƒo nu kple aɖeyeyewo, àte ŋu
ayɔ dɔ dɔlélawo, àte ŋu ahe towo kple wò xɔse, gake mènye naneke
haɖe o. Korintotɔwo Gbãtɔ 13. Mikpɔea? Ele be wòanye nane si va to
Dzidzi si tso Mawu gbɔ la me, eye Mawu tsɔa Dzidzi yeye dea mewò,
hena Eɖokui ƒe akpaa ɖe wò. Ekema nenem nuwo li. Èzu nuwɔwɔ
yeye. “Metsɔ na wo Mavɔmavɔ.”
561 Míeto nyagbe “Mavɔmavɔme.” Tegbetegbe nye “ɣeyiɣi ƒe didime
aɖe ko.” Mavɔmavɔme li tegbee, tegbetegbe, gake Mavɔmavɔme ɖeka
koe li. Eye míekpɔ bena èxɔ Agbe Mavɔ, eye nyagbe la le Helagbe me
enye Zoe, esi enye “Mawu ƒe Agbe.” Ke èxɔ Mawu ƒe Agbe ƒe akpaa
ɖe, nusi tsɔ wò wɔ Mawu ƒe gbɔgbɔme vi, ekema wò hã èzu mavɔ
abe alesi Mawu nye mavɔ ene. Nuwuwu meli na wò o, teƒea ɖeke
si nase ɖo o, elabena teƒea ɖeke meli si èdze egɔme le o. Nusianu si
si gɔmedzedze le la nuwuwu le esi, eye esi si gɔmedzedze mele o la
nuwuwu mele esi o.
562 Ale gbegbe míelɔ̃ Nya xɔasi sia! Alesie wòle be woatu Kristotɔ ɖe
Xɔse si wotsɔ na amekɔkɔeawo zi ɖeka na ɣeyiɣiawo katã dzi, eye
womanɔ ya ƒom, tso teƒe yi teƒe, anɔ hame vovowo me ɖom o. Hame
ɖesiaɖe si me èdi be yeanɔ la esɔ gbe, zi alesi nènye Kristotɔ ko. Gake
tsɔ nu gbãtɔ daɖi gbã, esie nye Dzidzi ma si tsɔ wò wɔ ƒome ɖekatɔ
kple Mawu, abe alesi Mawu zu ƒometɔ na wò.
563 Etrɔ zu ƒometɔ, bena Wòate ŋu akɔ wò ɖe dzi. Hafi Wòate ŋu afɔ
wò ɖe tsitre la, ele be Wòana wò Agbe Mavɔ. Ekema ele be Mawu
nazu ƒometɔ, be wòadro ku, eye wòafɔ wò ɖe tsitre. Ekema ele be
nàtrɔ zu ƒometɔ na Eyama, ale be nàte ŋu ayi tsitretsitsi me. Mikpɔ
nusi wònyea? Enye ɖɔliɖɔli ko. Mawu trɔ zu wò, bene wò nàtrɔ zu
Mawu. Mikpɔea? Mawu zu wò akpaa ɖe, ŋutilã, ale be wò to Eƒe
amenuveve me la nàzu Eyama ƒe akpa ɖe, ye katã koe ma, be woaxɔ
Agbe Mavɔ.
564 Enye nɔnɔmetata nyakpɔ aɖe, eye, oo, míelɔñɛ.

Azɔ, Mawu, lɔ̃ be…
565 Menye dzizizi nɛ o, gake Elɔ̃ faa. Dzi dzɔm ŋutɔ ɖe esia ta, miawo
ya ɖe, be míaƒe Mawu nalɔ̃ faa? Mikpɔ ɖa. Nuka wòanye ne ɖe Wò—
nuka wòanye ne ɖe Megbɔ dzi ɖi blewu o? Nukae nye Gbɔgbɔ la
ƒe kutsetse? Lɔlɔ,̃ dzidzɔ, xɔse, ŋutifafa, dzigbɔgbɔ blewu. Emae nye
Mawu ƒe akpa si le mewò. Eye miate ŋu atsɔ, adro mia nɔewo ƒe
agbawo. Atsɔ ke mia nɔewo, abe alesi Mawu tsɔ ke mi le Kristo ta
ene. Mawu ƒe Gbɔgbɔ si le mewò lae wɔ wò nenema. Eye esi Mawu
nɔ anyigba dzi afii heva zu wò, va zu nuvɔ,̃ wònye wò nuvɔẽ Wòtsɔ,

hetsɔe ɖe tewòƒe hexe wò tohehefe ɖe eta. Mawu gbɔa dzi ɖi blewu,
hetsɔ míaƒe agbawo.
566 Eye Wònye Mawu dɔmenyotɔ hã. Ne miedi, nanewo alesi
miedzro la, minyaa bena, Mawu ƒe dɔme nyo ale gbegbe be wòawɔ
esia. Edina be—be yeado dzidzɔ na wò. Edina be yea…E—Enye lɔlɔ,̃
eye Eƒe lɔlɔ̃ zia Edzi be wòana ta ɣeaɖewoɣi, be wòaɖe mɔ nàxɔ
nusiwo dim nèle.
567 Mikpɔ Toma ɖa, le tsitretsitsi megbe. Toma mexɔe se o. Oo,
vi geɖewo le esi egbe. Gake Toma gblɔ be, “Gbeɖe. Gbeɖe. Makpɔ
kpeɖodzi aɖe godoo. Made nye asiwo Eƒe axa me kokoko, eye adee
Eƒe…nye asibidɛwo ade afisia le Eƒe asiʋlo me, hafi Maxɔe se. Nyea,
nyemetsɔ le eme na nusi gblɔm miele o.” Mikpɔea, afima tututu la
edo le Ŋɔŋlɔa ƒe ɖoɖo me, keŋkeŋ. Ɖe wòle be Nàxɔe se. Ale wògblɔ
be, “Ele be kpeɖodzi aɖe tɔgbe nanɔ asinye, be matsɔ aɖo kpe Edzi.”
568 Eye Yesu dze, Eƒe dɔme nyo, “Va afii, Toma, nenye ema dim nèle
la, enyo, eyae nye si. Àte ŋu axɔe.”
569 Nenemae míele. Míegblɔna be, “Aƒetɔ, ele godoo be mado
aɖeyeye. Ele—ele nam be mado ɣli. Ele be…”
570 “Oo, heyi dzi, maɖe mɔ na wò nàxɔe.” Eƒe dɔme nyo.
571 Ale wòƒo eƒe asiwo ɖe Eƒe axa me, tete wògblɔ be, “Oo, nye Aƒetɔ
kple nye Mawu ye.”
572 Egblɔ be, “Azɔ, Toma, esi èkpɔe ta èxɔe se. Gake aleke gbegbe
amesiwo mekpɔ kpeɖodzi aɖeke o gake woxɔ Esia se la ƒe teƒeɖoɖo
akpe wu!” Mikpɔe vɔ. Afima wòle be míaɖo. “Aleke gbegbe amesiwo
mekpɔ naneke o gake woxɔ Esia se la ƒe teƒeɖoɖo akpe wu.” Xɔse ƒe
dɔwɔwɔ wònye, bena míalɔ̃ ɖe Edzi.
573 Azɔ, mexɔnɛ sena be dzesiwo lakplɔ xɔsetɔwo ɖo, gake mina
be míatsɔ nu gbãtɔwo ɖo gbãƒe. Dzesiwo ate ŋu anɔ asiwò,
Esia manɔmee. Paulo gblɔ be nàte ŋui. Egblɔ be, “Mate ŋu atsɔ
Mawudɔlawo kple amewo ƒe gbegbɔgblɔ aƒo nue; gake nyemenye
naneke o. Mate ŋu ho towo ɖa kple nye xɔse; gake nyemenye
naneke o. Mate ŋu ase Biblia gɔme, ale gbegbe be manya Mawu
ƒe nyaɣaɣlawo katã; gake nyemenye naneke o.” Mikpɔea, emae nye
Gbɔgbɔ Kɔkɔe ƒe nunanawo, Gbɔgbɔ Kɔkɔe la manɔmee.
574 Gbɔgbɔ Kɔkɔe lae nye Mawu. Mawu enye lɔlɔ,̃ dzidzɔ, ŋutifafa,
dzigbɔgbɔ blewu, dɔmenyonyo, dzidodo. Emae nye Mawu ƒe Gbɔgbɔ.
Eyae nye nusi Mawu fɔ ɖe tsitre le ŋkeke mamleawo me, to Gbɔgbɔ
ma dzi.
575 Azɔ, “Esi melɔ̃ be…”

…Mawu, lɔ̃ glo be yeaɖe afia ŋugbedodo la ƒe domenyilawo
kɔtɛ wu…
…Mawu, lɔ̃ glo…be yeaɖe afia…domenyilawo…

Amekae nye domenyilawo? “Míawoe, esi míeku le Kristo me la,
míezu Abraham ƒe Nuku, eye míezu domenyilawo.” Oo, ɖe esia ɖotsi
ɖe emea? Míenye Mawu ƒe Fiaɖuƒe la ƒe domenyilawo, to ŋugbedodo
si dzi wotà nu ɖo la me. Mele be Mawu natà nu hafi o. Eƒe Nya
deblibo. Gake hã, Età Eɖokui, elabena amea ɖeke megalolo, de enu o.
576 Esi míele exlẽm yina, hena ɣeyiɣi via ɖe la, miɖo to.

…yeƒe adaŋudede ƒe limaɖɔmaɖɔ ƒe ŋugbedodo la, etsɔ nutàta
heɖo kpe edzi:

577 “Limaɖɔmaɖɔ,” matrɔmatrɔ la. Mawu mate ŋu atrɔ o. Ele be
wòanye ɖeka ma. Eye ne Mawu yɔ dɔ amea ɖe si dze dɔ la, Mate
ŋu atrɔ Eƒe nɔnɔme akpɔ o. Mawu tsɔ ke nuvɔw̃ɔla ɖeka, gbolo ɖeka
la, Mate ŋu atrɔ Eƒe nɔnɔme gbeɖe o. Limaɖɔmaɖɔ la, Mawu ƒe Nya
ƒe matrɔmatrɔ la. Mawu gblɔ, le teƒe ɖeka be, “Nyee nye Aƒetɔ Si daa
gbe le wò dɔléléwo katã ŋu.” Ele be Wòanɔ anyi Kpakplii, elabena
Enye seƒemanɔsitɔ. Enya nuwuwu tso gɔmedzedzea me ke.
578 Azɔ, mate ŋu agblɔ be, “Mawɔ esia.” Eye Biblia gblɔ be, edze be
míagblɔ be, “Ne Aƒetɔ la lɔ.̃” Elabena, nu kuku menye. Nyemenya o.
Ɣeaɖewoɣi la ele nam be matrɔ xɔ nye nya, gake Mawu ya mate ŋu
atrɔ xɔ Etɔ o. Mawu Wònye.
579 Ke nu ɖeka ko Wòbia, “Ne nàte ŋu axɔe se ko.” Oo, míatɔwo!
“Ne àte ŋu axɔ se la, nuwo katã le bɔbɔe.” “Ne àte ŋu axɔe se ko la,”
evɔ. “Wò, ne nàte ŋui,” afima nyabiase la le. Gake nyabiase la mele
Mawu ƒe Nya ŋu o, elabena, le Eƒe limaɖɔmaɖɔ ta, Mate ŋu atrɔ o.
Ale gbegbe wònyo!
580 Azɔ miɖo to, esime míele exlẽm yina.

Bena míato nu eve siwo meɖɔlina, esiwo me Mawu mate ŋu
aka aʋatso le o la,…
Mate ŋui o! Mateŋui kple limaɖɔmaɖɔ la nye nyagbe ɖeka kloe;

mate ŋu atrɔ o, mate ŋu aʋã o. Ele be wòanye ɖeka ma tegbetegbe.
Mate ŋu atrɔ o, limaɖɔmaɖɔ kple mateŋui.

Eye eve, to nu eve si meɖɔlina o, esi me Mawu mate ŋu aka
aʋatso le la o,…
“Míekpɔ nu eve?” Ɛ.̃ Gbã la, Eƒe Nya gblɔ be Ele ewɔ ge. Evelia

nye Eƒe nutàta ɖe edzi be, Yele ewɔ ge. Oo, míatɔwo!
581 Ameka ƒomeviwo wòle be míanye? Nukaŋuti wòle be míanɔ
ya ƒom anɔ du sim ƒoxlã, ahatsɔ xexemenuwo eye míanɔ nu wɔm
abe ƒe 1957 sia ƒe ŋkumekɔkɔ nuwɔwɔ ƒe Kristosubɔsubɔ? Míedi be

míanye tsigãdzitɔa ƒomevi si tsɔna Mawu ɖe Eƒe Nya nu, eye wòyɔna
nusiwo meli o la, sigbe ɖe woli ene. “Ne Mawu gblɔ nenema la, ke
Nya ma vɔ.”
582 Abraham, amesi wona ŋugbedodo la, eya kple eƒe Nuku la,
eyɔ nusiwo meli o la, abe ɖe woli ene. Elabena, Enye Mawu ƒe
ŋugbedodo, esi wònya be Mawu mate ŋu aka aʋatso o. Edo esia
ŋugbe nɛ, eye wòxɔ Edzi se. Eye esi ƒewo va le yiyim, eye wòwɔ
sigbe ŋugbedodoa le adzɔge ʋĩi, na kodzogbe ŋku la, Ete gogo na
Abraham ya.
583 Le esime wòagbɔdzɔ, agblɔ be, “Ã, ɖewomahĩ naneke meli
nenema sigbe Mawume dɔyɔyɔ o. Ɖewohĩ ɖeko ma-…Ɖewohĩ naneke
meli nenema o. Ɖewohĩ meda ƒu le nye susuɖeɖewo katã me.” Ekema,
ema fia nu ɖeka, bena womegbugbɔ wò gadzi o. “Elabena enye…”
584 Míeto eme nyitsɔ Kwasiɖagbe, hegbugbɔ trɔ yi ta la me yi ŋgɔ
vie. “Elabena esẽ na amea ɖe si ɖɔ Dziƒo nunanawo kple tɔeawo kpɔ,
be wòade megbe, ake be wòagbugbɔ eɖokui wɔ yeye va dzimetɔtrɔ
gbɔ.” Nyateƒee, mateŋui blibo wònye!

Elabena amesi wodzi tso Mawu me la mewɔa eye mate ŋu
awɔ nuvɔ̃ o; elabena Mawu ƒe nuku la le eme: eye mate ŋu awɔ
nuvɔ̃ o,…
Mawu ƒe Nuku lae nye Mawu ƒe Nya. “Xɔse vana to nusese me,

Nya la sese me, ‘Wowɔ Vɔsa la. Ye katã wu nu.’”
585 Azɔ, ne èwɔ vodada la, Mawu ana be nàxe fe ɖe eta. Gake ne èwɔe
la, eda vo, mèwɔe lɔlɔñutɔe o. ta 10 lia, kpukpui 47 lia, mexɔe se be
yee, “Elabena ne míebua wɔ nuvɔ̃ esime míexɔ Nyateƒe ƒe sidzedze vɔ
la.” Gake ne wodzi Wò kpɔ la, èxɔ Nyateƒe la; menye Eƒe sidzedze o,
gake èxɔ Nyateƒe la eye Wòzu nu vavã. Eye ènye Mawu vi, le ɣeyiɣi
me kple Mavɔmavɔ me. Mawu tà nu be Yeawɔe.
586 Yesu gblɔ be, “Amesi le Nye Nyawo sem, eye wòle Amesi Dɔm
ɖa la dzi xɔm le sesem la, Agbe mavɔ le esi, eye mafɔe ɖe tsitre le
nuwuwuŋkeke la dzi. Mava Ʋɔnudɔdrɔ̃ me akpɔ o. Eto ku me yi Agbe
me.” Azɔ kple nutàta ma ƒomevi la, “Mawu di be míaxɔ Esia.”
587 Azɔ mile ŋku ɖe nusi wògblɔ le afisia ŋu, Paulo le nu ƒom na—
na hame la.

…esiwo me Mawu mate ŋu aka aʋatso le o la, me ele be
míakpɔ dzideƒo sesẽ,…
Menye be, “Enyo, ne Baptistetɔwo mewɔ nu ɖo ɖe gbɔnye nyuie

o la, mayi Metodistetɔwo gbɔ.” Mikpɔea?
…me ele be míakpɔ dzideƒo sesẽ, mí amesiwo sii tso bene

míalé mɔkpɔkpɔ si wotsɔ ɖo mía ŋkume la ɖe asi sesiẽ:

588 Azɔ be míaxlẽ susɔea la.
Eye mɔkpɔkpɔ ma le mía si abe luʋɔ ƒe seke,…
Mɔkpɔkpɔ ma, si dzi Mawu tà nu ɖo la, le mía si abe luʋɔ

ƒe seke ene, si li dedie eye wòsesẽ, eye wòyina ɖe xɔmetsovɔ ƒe
emelɔƒo;

589 Mina míaƒo nu vie kuɖe “xɔmetsovɔ la ŋu.” Míete ŋu ge ɖe eme
fũ nyitsɔ Kwasiɖagbe zãme o.
590 “Le xɔmetsovɔ la me.” Xɔmetsovɔ lae nye ŋutilã la. Xɔmetsovɔ
la enye nusi xea mɔ na mí be míagakpɔ Mawu, ŋkume kple ŋkume,
le hame sia me o. Xɔmetsovɔ lae nye nusi xe mɔ na mí be míagakpɔ
Mawudɔlawo le woƒe tsitrenɔƒewo ŋdi sia, wotsi tre ɖe zikpuiwo gbɔ
o. Xɔmetsovɔ lae nye nusi xe mɔ na mí be míakpɔ Eyama. Woɣla
mí ɖe xɔmetsovɔ ƒe melɔƒo, eye xɔmetsovɔ ma nye ŋutilã. Míenye
Mawu viŋutsuwo kple vinyɔnuwo, míele Mawu ƒe Ŋku me, “Mawu
ƒe Dɔlawo ƒua asaɖa anyi ɖe amesiwo vɔ̃ Nɛ la ŋu.” Míele Mawu ƒe
Ŋku me, ɣeawo katã ɣi. “Nyemadzo le gbɔwò o, eye nyemagblẽ wò
ɖi akpɔ o. Manɔ anyi kpli wò ɣesiaɣi, gɔ̃ hã vaseɖe nuwuwu.” Gake
xɔmetsovɔ la enye ŋutilã, eyae nye nusi xea mɔ be míate ŋu akpɔ Eƒe
Ŋku me o. Gake to luʋɔ, kple Gbɔgbɔ me, to míaƒe xɔse me míenya
bena Eƒe ŋku le mía ŋu. Ele tsitre ɖe mía gbɔ. Ele afisia fifia.
591 Le Dothan afima, gbeɖeka ŋdi la, aʋakɔ aɖe ɖe to ɖe nyagblɔɖila
tsitsia ɖe eye eƒe subɔla do go gblɔ bena, “Oo fofo, dzrowo ɖe to ɖe
dukɔ blibo la.”
592 Eye Eliya fɔ, hegblɔ bena, “Tsyo, vinye, amesiwo le mía dzi la
sɔgbɔ wu amesiwo le wo dzi.”
593 Enyo, eƒo ŋku ʋiaʋia hetsa ŋku godoo. Mete ŋu kpɔ naneke o.
594 Egblɔ be, “Mawu, Medi be Nàʋu eƒe ŋkuwo, aɖe nutsyɔnu la
ɖa.” Eye esi nutsyɔnu la ge le eƒe ŋkuwo dzi la, dzo tasiaɖamwo ƒo
xlã nyagblɔɖila tsitsi la, toawo nɔ Dzo lém kple Mawudɔlawo kple
tasiaɖamwo. Yee ma.
595 Oo, ale Gehazi ate ŋu agblɔ be, “Me—mese egɔme azɔ.” Mikpɔea,
nutsyɔnu la ge. Afimae mɔxenu la le.
596 Eyae nye si. Milée sesĩe. Nutsyɔnu lae xea mɔ na mí be míanɔ
agbe alesi dze. Nutsyɔnu lae xea mɔ na mí be míawɔ nusiwo míedina
vavã be míawɔ la. Eye Mawu tsyɔ nu eɖokui le ŋutilã me, ke nutsyɔnu
la dze ɖe eve. Eye Mawu gatrɔ zu Mawu ake, eye Wòfɔ nutsyɔnu si
me Wòɣla Eɖokui ɖo la ɖe tsitre. Emae nye Aƒetɔ Yesu ƒe tsitretsitsi.
Heɖo kpe edzi na mí be, le nutsyɔnu sia si me woɣla mí ɖo fifia
la me, míexɔe Edzi se to xɔse me helɔ̃ Xɔe. Eye ne wodze nutsyɔnu
sia ɖe eve la, mayi ɖe Eƒe Ŋku me kpakple kakaɖedzi sia, esi menya

bena, “Medze si Eyama le Eƒe tsitretsitsi ƒe ŋusẽ me.” Le Aƒetɔ Yesu ƒe
Vavagbe la, nutsyɔnu sia agafɔ ake, le nɔnɔme blibo me, ale gbegbe
be mazɔ aƒo nu Kpakplii abe nye Ɖela kple nye Mawu ene, esime
Wòaxɔ Dawid ƒe fiazikpui la. Eye míanɔ agbe tegbetegbe le nutsyɔnu
sia me ne wowɔe blibo vɔ la, gake nuvɔ̃ le esia ya me. Meka alesie
o…Migasusu ŋutikɔkɔe ŋutilã ma le anyigba sia dzi o. Ele be wòaku,
tututu abe alesi wòle be wò luʋɔ naku, hafi woagbugbɔe gadzi.
597 Le blibodede me, menye le lã ɖuɖu, kple esia wɔwɔ me, kple
ŋutilã wɔwɔ blibo me o, miaxɔ esia gbeɖe o. Kple ele be nàdzudzɔ
esia, eye nàwɔ esia, awɔ esia, awɔ esia, ema nye se la. Ema nye
senyahehe. Míexɔ sedziwɔwɔ ɖeɖekpɔkpɔ ƒe nɔnɔmea ɖeke dzi se o.
Míexɔ Edzi se be amenuveve wotsɔ ɖe mí. Ke menye wòe o. Tɔwò
wɔwɔa ɖeke mele eme o. Nusi wɔnɛ la enye Mawu ƒe tiatia. “Amea
ɖeke mate ŋu ava Gbɔnye ne menye Fofonyee hee vɛ o.” Ele teƒe. Eye
Eya…Nusi katã Yesu va be yeawɔ la enye be yeadi amesiwo Fofo la
nya ɖi la; heɖo wo ɖi hafi woɖo xexeame gɔme anyi be woava zu
Mawu viŋutsuwo kple vinyɔnuwo. Amen. “Menye amesi le du sim,
alo amesi le lɔlɔm̃ lae o, ke Mawu si kpɔa nublanui boŋ.” Mawu wɔnɛ.
Màte ŋu aƒo adegbe, kura o. Naneke meli si nèwɔ o. Mawu, ɖe wò, to
amenuveve me; menye wò, ŋutɔe o. Ne èwɔe la, ekema nane li si nàtsɔ
ƒo adegbe. Gake naneke mele asiwò be nàƒo adegbe o. Kafukafu katã
ayi na Eyama. Eyama ye. Ekema Eyae na wò kakaɖedzi ƒe mɔkpɔkpɔ
la, “Età nu kple atamkaka, be Ye viwo mabu gbeɖegbeɖe o.”
598 Azɔ, ne wowɔ nuvɔ̃ la woƒoa wo. Nusi nèƒã eya kee nàŋẽ. Mise
emea. Gasusu azɔ be yeado go aɖawɔ nuvɔ̃ ko, ado le eme o. Ne èwɔe,
eye nɔnɔme ma le asiwò la, efia be womegbugbɔ wò gadzi o. Mise
emea? Ne dzodzro la kpɔtɔ le mewò, be nàwɔ nuvɔ̃ la, ekema èkpɔtɔ
le gbegblẽ me. Mikpɔea? “Elabena Ewɔ wo blibo, yi mavɔ, amesiwo
nye…Eye lã mawo le Nubabla Xoxoa me, le se ŋɔli, siwo wotsɔ saa vɔ
ƒe sia ƒe, atraɖie la, womate ŋu aɖe nuvɔ̃ ɖa gbeɖe o.” Gake ne míeda
míaƒe asiwo ɖe Eƒe ta dzi, heʋu míaƒe nuvɔw̃o me eye wogbugbɔ mí
gadzi to Mawu ƒe Gbɔgbɔ me la, nuvɔ̃ ƒe dzodzro meganɔa mía me o.
Nuvɔ̃ ku le mewò. Ema na ɣeyiɣime kple Mavɔmavɔme.
599 Èle vodada wɔ ge. Èle anyi dze ge. Nàbu ƒã awɔ nuvɔ.̃ Nàdo go
ɣeaɖewoɣi ava wɔ nanewo. Ema mefia be èbu o. Egɔme koe nye be
èle tohehe xɔ ge.
600 Vinye ŋutsuvi sue la, zi geɖe, vinyewo, awɔ nanewo. Miatɔwo hã,
wɔnɛ. Esi ke mie…Wonya bena ema tsi tre ɖe miaƒe—miaƒe sewo ŋu.
Ke wonya nusi le wo dzɔm ne wowɔe. Wole sɔba xɔ ge, ɣeaɖewoɣi la
adodoe me tɔ. Gake viwò ko wòganye. Kakaɖedzitɔe.
601 Mele bɔbɔe kura be ame nagadzo ake, ne wogbugbɔe gadzi na
Agbe Mavɔ kpɔ la o. Mawu menye Indiatɔ nunala o. “Amesi le Nye

Nyawo sem, eye wòxɔ Amesi Dɔm ɖa la dzi se la, Agbe mavɔ le esi;
eye mava Ʋɔnudɔdrɔ̃ me gbeɖe o, ke boŋ eto ku me yi Agbe me. Mafɔe
ɖe tsitre le nuwuwuŋkeke la dzi.” Emae nye Mawu ƒe ŋugbedodo.
602 Azɔ ne èle yiyim, hele gbɔgblɔ be, “Oo, enyo, ekema mate ŋu
awɔ…” Mewɔna nusi medi be mawɔ kokoko. Gake ne ènye Kristotɔ
la, màdi be yeawɔ nusi nye vɔ̃ o, le Agbe la ŋutɔ si le mewò ta,
gɔmeɖoɖo ŋutɔ la. Ne èdi be yeawɔ vɔ̃ la, efia be nu gbegblẽ le eme
afisia. “Aleke tsi veve kple tsi vivi woate ŋu ado tso vudo ɖeka me?”
603 Ale la nàtsaka keŋ le seselelãme ƒomevi aɖe me, alo seselelãme
wɔnuku ƒe nane kple nu-bubu me: Ŋlɔ̃ esia be! Trɔ yi vɔsamlekpui gbɔ
nàgblɔ be, “Mawu, ɖe nye nuvɔg̃be xoxo la ɖa, eye nàdem nɔnɔme
aɖe me be nye didi katã la…”

“Amesi wodzi tso Mawu me la mewɔa nuvɔ̃ o.” Ele teƒe. Didi mele
eme be wòawɔ esia o.
604 Kakaɖedzitɔe la, abosam atre mɔ̃ nɛ le afii kple afimɛ, gake menye
kple lɔlɔñu faa o. Biblia gblɔ nenema. Abosam atre mɔ̃ nɛ, afii kple
afimɛ. Kakaɖedzitɔe, ele ewɔ ge. Ete kpɔ be yeatre mɔ̃ na mía Aƒetɔ
Yesu. Etree na Mose, helée. Etree na Petro, helée. Etree na ame
geɖewo, gake…Petro gbe nu le Egbɔ gɔ̃ hã, gake emegbe eyi ɖafa
avi vevie. Nane nɔ eyama me.
605 Esi woɖe asi le ahɔnɛ ŋu le aɖakaʋu la me la…Akpaviã la do go,
eyi ɖaxlɔ̃ le afisiafi. Enɔ aɖakaʋu la me pɛ, gake esi wòdo go la, eƒe
dzɔdzɔme to vovo. Ate ŋu aɖu nukuku xoxo ɖesiaɖe si wòdi la, eye
wòadze enu. Nukaŋutie? Enye akpaviã, tsɔ dze egɔme. Enye akãga.
Menyo na naneke o. Enye ayemenuwɔla si dze ɖe ati ɖeka dzi kpakple
ahɔnɛ, eya hã lolo sigbe ahɔnɛ ene. Ate ŋu adzo ayi afisiafi si ahɔnɛ
ate ŋu adzo yi. Gake ate ŋu aɖu nuɖuɖu nyui abe alesi ahɔnɛ ate
aɖui ene. Emegbe agate ŋu aɖu nuɖuɖu vovo, si ahɔnɛ mate ŋu aɖu
o. Elabena, ahɔnɛ ƒe wɔwɔme le vovo. Wowɔe ɖe vovo. Ahɔnɛ wònye.
Ke ahɔnɛ mate ŋu aɖu nu vovo o, elabena veve mele dɔme nɛ o.
606 Eye amesi wodzi le Mawu ƒe Gbɔgbɔ me la ezu Mawu ƒe ahɔnɛ,
eƒe dzɔdzɔme, alesi wowɔe, trɔ. Ẽ, amegã. Ètsɔ ahɔnɛ ƒe—ƒe gbɔgbɔ de
akpaviã me, magadze ɖe lã kuku dzi akpɔ gbeɖe o. Ne ewɔ vodada
dze ɖe edzi la, adzo godoo adzo kaba. Mate ŋu atsɔe o. Eye amesi
wodzi tso Mawu ƒe Gbɔgbɔ me la, meɖea mɔ le eŋu o. Ate ŋu anye be
ava kpɔ eɖokui le ahanoƒe ɣeaɖeɣi, gake ado go le afima adzo kaba.
Nyɔnu ate ŋu ablee, ana be wòatrɔ, gake agatrɔ kɔ ɖa ake. Asi dzo
le afima kaba. Nukaŋutie? Enye ahɔnɛ. Ele teƒe. Mète ŋu le eflu ge
o, elabena enya. “Nye alẽwo dzea si Nye Gbe, eye womele ame tutɔ
yome dze ge o.” Enye ahɔnɛ, tsɔ dze egɔme. Afima nusi gblɔm mele
la le, nu vavã ma si ku seke ɖe eme afima.

607 Milé ŋku ɖe eŋu nyuie azɔ. “Mawu tà nu.” Oo, esia…

Eye mɔkpɔkpɔ ma le mía si abe luʋɔ ƒe seke, si…li dedie, eye
wòsesẽ eye wòyina ɖe—ɖe xɔmetsovɔ ƒe emelɔƒo la ene;

608 “Nutsyɔnu la.” Mawu ɖi va, tsyɔ nu eɖokui dzi le ŋutilã me. Be
wòawɔ nuka? Be wòatsɔ Eɖokui afia. Ele be wòaɣla, elabena míate ŋu
Akpɔe o. Eye Wòɣla ɖe nutsyɔnu godo. Ke nutsyɔnu lae nye Ameka?
Yesu. “Menye Nyee le dɔawo wɔm o, Fofo Nyee,” nenema Yesu gblɔ.
“Fofo Nye le Menye. Mele dɔ wɔm. Fofo la hã le dɔ wɔm, eye nye
hã mele dɔ wɔm vaseɖe fifi.” Eyae nye Esi abe Amesi ɣla ene, le
zɔzɔm le ŋutilã me, Mawu, Imanuel, Mawu li kpli mí. “Mawu nɔ
Kristo me, helé avu le xexeame kple Eɖokui dome.” Eyae nye Esi, le
yiyim le afisiafi.
609 Azɔ, Eɖi va hewɔ kɔkɔewɔwɔ, alo mɔnu alo avuléle, ale be to
Eƒe ku me la ena, exe nuvɔ̃ ƒe fe la, ale be Wòagatrɔ va anɔ mía me.
Ekema xɔse si le mía si la nye—nye xɔse si dzi wotsyɔ nui, alo ame
si dzi wotsyɔ nui. Eyata míekpɔna nusiwo kpɔm míele le nutsyɔnu
sia me la dzi o. Nutsyɔnu la nya agbalẽ, eye wòwɔa nuwo hegblɔa
nyawo. Enye dzɔdzɔmenunya ƒe nane. Gake Mawu gbagbe ƒe Gbɔgbɔ
si le eme afii la, yɔa nenem nu siwo meli o la, be woli, ne Mawu gblɔ
nenema. Emae nye miaƒe nutsyɔtsyɔ la. Míele nutsyɔnu la me.
610 Azɔ, gbeɖeka la Afɔ nutsyɔnu sia ɖe tsitre, menye nyɔnu nadzi
to ŋutsu kple nyɔnu ƒe dzodzro me o, ke boŋ to Mawu ƒe lɔlɔñu me
Eyama aƒo nu eye wòava me. Ekema míaxɔ ŋutilã si aɖi Ye Ŋutɔ ƒe
ŋutikɔkɔe ŋutilã. Woado nutsyɔnu na mí, ale be míate ŋu aƒo nu na
mía nɔewo, ana asi mía nɔewo.
611 Azɔ, ne míedzo le afisia la, agbadɔ aɖe li, teofania aɖe, si le ame
ƒe nɔnɔme nu, esi ke meɖua nu o, menoa nu o, medɔa alɔ̃ o, enɔa ŋu
ɖaa. Afimae míeyina ɖo. Gake wole Vɔsamlekpui la te, le ɣli dom be,
“Aƒetɔ, vaseɖe ɣekaɣie? Vaseɖe ɣekaɣie?” be woatrɔ agbɔ. Elabena,
wodi be yewoana asi wo nɔewo. Wodi be yewoabɔbɔ nɔ anyi aɖu
nu, eye aƒo nu na wo nɔewo. Wonye amegbetɔwo. Woayra Aƒetɔ
la ƒe Ŋkɔ!
612 Esime Mawu wɔ ame ɖe Eya Ŋutɔ ƒe nɔnɔme nu le gɔmedzedzea
me la, Ewɔe nenema. Eɖoa dze le wo nɔewo dome, elabena míenya
mía nɔewo. Míelɔña nusiwo Mawu wɔ na mí, elabena wowɔ mí
nenema. Le Eƒe Vava gã la me la, amesiwo le klalo la woanɔ nenema
tegbee. Makumakue, míaɖi Eyama. Oo, woayra Kristo ƒe Ŋkɔ ma!
613 Ke azɔ míaƒe xɔxɔ ƒe awɔbanu, ne míexɔ Eyama abe míaƒe Ɖela
tɔxɛ ene, abe míaƒe Dɔyɔla ene. Esiawo katã nye teƒeɖoɖowo, alo,
viɖe siwo dedienɔnɔdzɔ la xe na mí. Amen. Minya nusi dedienɔnɔdzɔ
nye. Àte ŋu axɔ viɖe ɖedzi ʋuu keke ga si nàxɔ le wò ku megbe la

nava. Kakaɖedzitɔe. Miate ŋu axɔ viɖewo. Eye míele viɖewo xɔm
fifia. Ɖeko, nu la enye be, kasia míenya xɔ viɖeawo ko la, teƒeɖoɖo
la gaɖoa eteƒe.
614 Dedienɔnɔgadzɔla aɖe, gbeɖeka, gblɔ nam be, “Billy, medi be
madzra dedienɔnɔgadzɔdzɔ aɖe na wò.”

Megblɔ be, “Ɖe le asinye xoxo.” Srɔñye trɔ kpɔm.
615 Azɔ, naneke megblẽ le dedienɔnɔgadzɔdzɔ ŋu o. Gake
“dedienɔnɔdzɔ da ahe amea ɖewo.” Ale, wotrɔ dzo. Egblɔ be…
616 Srɔñye trɔ kpɔm, dũ, “Dedienɔnɔgadzɔdzɔ le asiwòa?”
617 Megblɔ be, “Tsã ɖe.” Menya naneke kuɖe eŋu o.
618 Egblɔ be, “Enyo, Billy, dedienɔnɔgadzɔdzɔ ka ƒomevie le asiwò?”
619 Megblɔ be:

Kakaɖedzi yayra la, Yesu nye tɔnye!
Oo, Mawume ŋutikɔkɔe ɖɔɖɔsekpɔ!
Ɖeɖekpɔkpɔ ƒe domenyila, Mawu ƒlem,
Wodzim to Eƒe Gbɔgbɔ me, Eƒe Ʋu klɔ ŋunye.

620 Egblɔ be, “Esia nyo ŋutɔ, Billy,” egblɔ be, “gake ema maɖi wò ɖe
ameɖibɔ me o.”
621 Megblɔ be, “Gake Aɖem do goe. Eyae nye nu vevitɔ la.” Nyemexa
afima yiyi o; dodo le afima xam mele.
622 Ke esi dedienɔnɔgadzɔdzɔ le asinye, to Mavɔmavɔme Mawu ƒe
nutàta dzi, bena Yeagafɔm ɖe tsitre ake le Ye ŋutɔ Via ƒe nɔnɔme nu,
le nuwuwuŋkeke la dzi ta la, mazɔ kple dzideƒo akpɔ akɔfafa kple
seke na luʋɔ, bena, esi megale nutsyɔnu sia me la Nu makpɔmakpɔ
aɖe si li na meku seke ɖe Dzidzimewo ƒe Agakpe la ŋu le gama
ɖaa. Ne tsiwo le ŋeŋẽm le agbo dzem hã, metrɔ naneke o. Ne ku,
ŋɔd̃zidodowo, alo nu ɖesiaɖe, mamã mí ɖa tso Mawu ƒe lɔlɔ̃ gbɔ o.
Nye seke la le xɔmetsovɔa melɔƒo. Ƒutsotsoewo naho. Na wòadza
agbo. Dzimaxɔsetɔwo nava faa. Xɔsetɔ si wogbugbɔ gadzi la seke
le esi. Màte ŋu akpɔ nu to nutsyɔnu sia me haɖe o. Gake menya
be le gama ɖaa la nye seke ku dzidzimewo ƒe Agakpe, Amesi nye
ŋugbedodo nutàta bena Yeafɔm ɖe tsitre le nuwuwuŋkeke dzi.
623 Mewɔ yaa be nàte ŋu akpɔ ku ŋkume kple ŋkume, agblɔ nɛ be,
“Afika wò ti la le? Yɔdo, afika wò dziɖuɖu le? Gake akpe na Mawu
Amesi na mí dziɖuɖu to mía Aƒetɔ Yesu Kristo me.”

Afisi ŋgɔdola la…
Oo, míatɔwo! Míele gege ge ɖe nusɔsrɔ̃ la me o.
Afisi ŋgɔdola…na mí

624 Ŋgɔdola. Mide dzesi kpɔa, le ɣetoɖoƒe ŋɔliwo me la (Zi geɖe meto
mɔ xoxoawo dzi.), ŋgɔdola, alo skɔti? Ne tasiaɖamha aɖe le tsɔtsrɔm̃,
ɖe tsi ta la, skɔtivi la ʋua du dzea ŋgɔ. Ke ne ekpɔa Indiatɔwo ƒe
kɔtawo la; etoa wo ŋu. Eye wòva kpɔa afisi tsivudo aɖe le. Egaʋua
du agbɔ ava gblɔ na tasiaɖamha la ƒe aƒetɔ bena, “Mido du na sɔawo,
amesiame nalé dzi ɖe ƒo, elabena le toa godo teti ko la tsivudo gã
aɖe li.” Enye ŋgɔdola.
625 Ke Ŋgɔdola, le afii. Abosam ƒo ame ƒu anyigba, tsɔ tu-dakprr
ɖe edzi, gake Amea ɖe zu tu-dakprr la ƒe kekotoku. Eyae nye Yesu.
Ŋgɔdola la dze ŋgɔ na mí. Ke Satana tsi tre afima kple tu-dakprr aɖe,
heƒo mí te ɖe anyigba, le kluvinyenye me ɣesiaɣi eye míele vɔvɔm̃
na ku. Enɔ Vudo ma ŋu dzɔm. Kakaɖedzitɔe, enɔ ewɔm. Wode dɔ asi
nɛ, elabena míewɔ nuvɔ̃ eye wonyã mí le Egbɔ. Gake ŋgɔdola, Kristo,
va hetsɔ kekotoku la.
626 Mise ha xoxo ma, “Midzɔ agboa nu, elabena Megbɔna”? Midzɔ
agboa nu, naneke o; mina míayi ɖaxɔe. Míegadi be míagadzɔ eŋu
wòadidi o. Kristo xɔ agbo sesẽ la. Aleluya! Ʋɔtru la le ʋuʋu ɖi. “Vudoa
ɖe le nuvo le Mawu ƒe me, le Dawid ƒe du la me, hena ŋutikɔkɔ, ame
makɔmakɔwo ŋu kɔkɔ.” Míaƒe Ŋgɔdola ge ɖe eme na mí vɔ xoxo.
627 Ŋgɔdola la, Eyae gblɔ na mí be, “Teƒea ɖe le tɔ la godo, afima,
afisi miagatsi akpɔ o.” Afisi ayiléle manɔ o, afisi màhiã Max Factor
ƒe ami be wòawɔ wò nànyakpɔ na srɔw̃òŋutsu o. Ŋgɔdola la yi. Teƒea
ɖeke meli be nàtsi ɖeɖi nate ŋuwò anɔ ƒoƒom o. Afima nye teƒea
ɖe si màdze dɔ le akpɔ o. Afisi dɔme maɖu vidzĩ le akpɔ o. Afisi
màho aɖu, wowɔa, alo, ado wɔwɔa o. Aleluya! Oo, yayra na Eƒe Ŋkɔ!
Ege ɖe eme, eye makumakue la míaɖii le Eƒe nɔnɔme nu, gbeɖeka le
afima. Woaklẽ wo ɣletiviwo kple ɣe. Kakaɖedzitɔe. Ŋgɔdola la dze
ŋgɔ na mí.

…ŋgɔdola la yi, yi ɖo na mí, Yesu ŋutɔ, amesi va zu nunɔlagã
le Melxizedek ƒe ɖoɖo la nu yi ɖe mavɔmavɔ me.

628 Ŋgɔdola gã sia dze ŋgɔ na mí, heta mɔ ɖi. Etrɔ tso Gbɔgbɔ, si nye
Mawu ƒe anyieʋɔ dzɔƒe gã la, Si si gɔmedzedze alo nuwuwu mele o
la me. Eli, tegbetegbe, nye Mawu.

Kekeli ƒe keklẽ sia do go tso eme. Enye lɔlɔ̃ ƒe keklẽ, eyae
nye gãtɔ la, si nye dzĩ. Amadede evelia kplɔe ɖo, esi nye blɔ; blɔ,
nyateƒetɔnyenye. Eyome, bubuwo kplɔe ɖo nye amadede bubuwo,
keke yi amadede deblibo adre, si nye Mawu ƒe Gbɔgbɔ adreawo, si
do tso Dzɔƒe gã ma me alo Diamond gã si ŋu Yesu ƒo nu le la me.
Diamond gã ma si kã, be wòaɖe amadedewo afia. Mawu zu ŋutilã
henɔ mía dome, bene Wòaɖe Eƒe nyonyo kple nublanuikpɔkpɔ ƒe
keklẽ afia le mía dome, to nunanawo kple dzesiwo kple nukunuwo

me. Anyieʋɔ blibo la va zu Teofania aɖe, si nye, si wowɔ ɖe ame
ƒe nɔnɔme nu, gake Menye ame wònye o, Mexɔ ŋutilã haɖe o, Enye
Teofania aɖe.
629 Mose gblɔ be, “Medi be makpɔ Wò.” Mawu ɣlae ɖe agakpe la me.
630 Eye esi Wòva yi la, Etrɔ Eƒe megbe. Mose gblɔ be, “Ele abe ame
ƒe megbe ene.”
631 Emegbe nukae va dzɔ? Gbeɖeka le afima, esime Abraham nɔ eƒe
agbadɔ me. Míele egbɔ ɖo ge, fiẽ sia. Esime Abraham nɔ anyi ɖe eƒe
agbadɔ me la, Mawu va egbɔ, le ŋutilã amekpoti me.

“Oo,” miagblɔ be, “Nɔviŋutsu Branham, enye…”
632 Míakpɔ Eyama le afisia esime wòdo go kple Abraham do ŋgɔ
na ema, le Melxizedek ƒe ɖoɖo nu, ŋutilã amekpoti, si nye Mawu.
Kakaɖedzitɔe la, eyae wònye. Enye Mawu le ŋutilã me.
633 Miagblɔ be, “Ekema, Nɔviŋutsu Branham, nukaŋuti wòle be
Wòagbugbɔ va be woadzii mahã?”
634 Womedzii le ɣemaɣi me o. Ɖeko wowɔe, ŋutilã si me Wònɔ.
Melxizedek nye Salem Fia, si enye Yerusalem ƒe Fia, si enye ŋutifafa
Fia; amesi tɔ alo nɔ, ŋkekewo ƒe gɔmedzedze kple agbe ƒe nuwuwu
meli nɛ o.

Yesu ya tɔ kple nɔ siaa, kple ŋkekewo ƒe gɔmedzedze kple agbe
ƒe nuwuwu le esi. Gake Wowɔe le Melxizedek “ƒe ɖoɖo” nu, esi
gɔmedzedze kple agbe ƒe nuwuwu meli nɛ o.
635 Melxizedek enye Mawu Ŋutɔ. Melxizedek enye Yehowa Mawu,
Ame ɖeka si do go Abraham, ƒea ɖewo va yi, le eƒe agbadɔ ŋgɔ.
Wòtrɔ Eƒe megbe; Egblɔ be, “Nukaŋuti Sara ko nu?” Ele eteƒe. Eyae
nye Amesi tsi tre ɖe afima, heɖe ŋku kpɔ Sodom. Abraham dze Sii,
elabena le eƒe nutsyɔnu la te la seke aɖe li si lé ŋugbedodo ma. Menye
esi wòɖo seselelãme ta o, ke boŋ Mawu nae ŋugbedodo la. Eye esi
wòkpe kple magneti gã ma la, enya be Eyae le ŋutilã ma me.
636 Ezɔ do go kple Abraham, yi mɔta vie. Egblɔ na Abraham. Ebe,
“Kpɔ ɖa, ɖe maɣla nusiawo ɖe Abraham, esi wònye eyae nye xexe
la ƒe domenyila? Ɖeko nyemele ewɔ ge o.” Eyata, “Abraham, magblɔ
nusi Medze mɔ be mawɔ la na wò,” míetsɔe le afima fiẽ sia, “le Sodom
afima,” kple nusi wɔ ge wo katã woala. Eye kasia Wòyra Abraham
ko la, Egatrɔ yi ɖe yame ƒuƒlu ake. Amea ɖe si tsi tre ɖe afima eye
ʋuʋudedi le Eƒe awu ŋuti, Ame aɖe. Eye menye esia ɖeɖe ko o, ke
boŋ Eɖu nyivi ƒe lã si Abraham wu, heno nyi ƒe notsi, heɖu aboŋgo
(blibolo aɖe), sisi bɔta ɖe edzi. Esia le teƒe tututu. Emegbe egatrɔ zu
Teofania ake.

637 Nuka wònye? Nukata Metsɔ ye katã ɣemaɣi o? Womedzii abe nye
kpe wò ene kpɔ o. Gake ele be Woadzii le ŋutilã me, ale be Wòate ŋu
axɔ ti ma. Ema nye ŋutilã aɖe si wowɔ. Ema nye ŋutilã aɖe si Wòɖe
kalxium kple akaŋu ko tso anyigba me, hegblɔ be, “Whew,” ɖe afɔ
ge ɖe eme. Ema nye nu ɖeka ma ke si Melxizedek nye. Eɖe afɔ ge ɖe
eme, le ŋutilã aɖe si me Wòate ŋu azɔ le le eƒe ŋkume le nutsyɔnu te,
Eya Ŋutɔ ƒe nuwɔwɔ ƒe nutsyɔnu; menye nutsyɔnu si wowɔ tso nyɔnu
me o, tso nyɔnu ƒe vidzidɔ me, to lã—lãmenukui dzi, kura o. Ke boŋ
Ewɔ esia ɖe afɔ ge ɖe eme, heƒo nu, le Melxizedek ƒe ɖoɖo nu.
638 Amekae nye Melxizedek sia?

Elabena Melxizedek sia, nye Salem fia, (sie ganye
Yerusalem), Mawu dziƒoʋĩtɔ la ƒe nunɔla, (kakaɖedzitɔe),
amesi yi ɖakpe Abraham le esime wògbugbɔ tso fiawo siƒe gbɔna,
eye wòyrae;
Amesi hã Abraham tsɔa nuwo katã ƒe ewolia na la; wotsɔ ŋkɔ

nɛ gbã be dzɔdzɔenyenye ƒe Fia, (lɔlɔ̃ gã ma, Gbɔgbɔ gã ma
si nɔ anyi le gɔmedzedzea me)…Dzɔdzɔenyenye ƒe Fia,…ke
emegbe la…wotrɔe be Salem Fia, si gɔme enye, ŋutifafa Fia la;
Tɔ, kple nɔ, kple dzidzimenya mele esi o, ŋkekewo ƒe

gɔmedzedze, kple agbe ƒe nuwuwu meli nɛ o;…
639 Ameka wònye? Womedzi kpɔ o, Meku kpɔ o. Ameka wònye?
Enye Mawu, kakaɖedzitɔe, enye, Aƒetɔ Yesu ƒe ŋgɔdovɔvɔli. Eya
wònye kakaɖedzitɔe. Gake ele be Wòava to nyɔnu dzi, le ɖoɖo si
me mieva le to nyɔnu dzi. Eye ele Nɛ be wòava abe alesi mieva ene,
be wòakplɔ mi gbɔe na Eɖokui. Aleluya!

Amenuveve wɔnuku! Gbe vivi kae nye si,
Si ɖe nye, ŋkuagbatɔ dahe!
Tsã la mebu, azɔ la wokpɔm, to Eƒe amenuveve

me,
Nye ŋkuwo gbã, gake azɔ mekpɔ nu.

640 Mese nusi wòle be Wòawɔ la me. Mawu trɔ zu nye, be nye la to
eƒe amenuveve me mazu abe Eya ene. Etsɔ nye nuvɔw̃o, ale be to
Eƒe dzɔdzɔenyenye me la Agbe Mavɔ nanɔ asinye. Nye ŋutɔ nyemate
ŋu atia o. Nye dzɔdzɔme nye nuvɔw̃ɔla tɔ. Nyemeɖo naneke awɔ le
eme o. Ɖe “wodzim tso xexeame, wofɔ nye fu ɖe vodada me, va xexe
me kple alakpadada.” Gomekpɔkpɔa ɖeke gɔ̃ hã, meli o; naneke o,
dzodzro aɖeke gɔ hã o.
641 Gblɔ na ha be “etɔ medzɔ be, wòaɖu aɖukpodzinu o,” nàwɔea?
Nàkpɔ alesi wòaɖo to wò. Gblɔ na akãga be “etɔ medzɔ be, wòaɖu
nukuku o,” eye nàkpɔ alesi wòaɖo eŋu na wò. Ne ate ŋu aƒo nu la
agblɔ be, “Kpɔ tɔwò gbɔ.” Tsã ya ɖe.

642 Oo, gake Mawu ƒe amenuveve trɔ dzɔdzɔme sia, henam
gomekpɔkpɔ na didiwo dzodzro wuamenuwo kple tsikɔwuame, “Wò
amenuveve nyo wu agbe nam, Oo Mawu. Wò tsikɔ le nye dzi wum.”
643 Dawid gblɔ be, “Alesi zinɔ ƒe veme ƒuna ɖe tɔʋu ŋu la, nenema
nye luʋɔ ƒe veme ƒu ɖe Ŋuwò, O Mawu.”
644 Mawu na tsikɔwuame amegbetɔ, be wòasubɔ Eyama, be Wòalɔẽ,
adi Eyama. Gake ame tro gbo esia kple abosam ƒe yɔyɔ, eye wòyi ɖe
nyɔnuwo ƒe dzodzro kple hadzedze kple xexemenuwo me, le agbagba
dzem be yeaɖi kɔ na nuwɔwɔ kɔkɔe si Mawu tsɔ de eme, be wòalɔ̃ Ye
la. Etsɔe na xexemenuwo. Gake, nɔviŋutsu, ne enya kpɔ liɖɔɖɔ ko la,
eye tsidzɔƒe si me kokoviwo le, tsido me ƒe—ƒe nu nyamawo keŋ la,
woklɔ wo ɖa hefiã dɔlekuiwo le me, eye wotsɔ Mawu ƒe Tsi dzadzɛ la
de eme afima, nuvɔ̃ mate ŋu aka eŋu gbeɖe o. Amen.

Oo ale melɔ̃ Nɛ! Ale Mesubɔ Nɛ!
Nye Agbe, nye Keklẽ, nye Nuwo katã le Wo katã

me!
Wɔla gã la va zu nye Ɖela,
Eye Mawu ƒe blibonyenye katã le Eme.
Eɖi tso Eƒe ŋutikɔkɔe me, ŋutinya gbagbe la,
Nye Mawu kple Ɖela va, Yesue nye Eƒe Ŋkɔ.
Wodzi ɖe lãnuɖunu me, Amedzro na Etɔwo,
Veve, aɖatsi kple nuxaxa ƒe Mawu.
Oo ale melɔ̃ Nɛ! Ale Mesubɔ Nɛ!
Nye Gbɔgbɔ, nye Keklẽ, nye Nuwo keŋ le Wo katã

me!
645 Oo Mawu! Aleke Wòwɔe ɖo? Ame dze agbagba be yeaŋlɔe. Ɖeka
gblɔ be:

Ne nuŋlɔtsi yɔ astiaƒu hã,
Ne atiléwo keŋ le anyigba dzi zu nuŋlɔti;
Ne dziŋgɔli katã zu agbalẽ,
Eye ameƒomea katã zu agbalẽŋlɔlawo;
Be wòaŋlɔ dziƒo Mawu ƒe lɔlɔ̃ la

Alesie Dziƒo Mawu gã ma va zu ŋutilã hedro nye nuvɔw̃o la!
Be wòaŋlɔ dziƒo Mawu ƒe lɔlɔ̃ la
Ƒu la amie keŋkeŋ;
Alo dziŋgɔli hã masu nɛ o,
Ne wovlui tso agunu yi agunu.

646 Eye be ɖeɖekpɔkpɔ sia ƒe domenyilawo nakpɔ mɔkpɔkpɔ si ŋu
kakaɖedzi le la, Età Eɖokui be Yeafɔ̃ mí ɖe tsitre le ŋkeke mamleawo

me, ana Agbe Mavɔ mí. “Eye amea ɖeke mate ŋu axɔ wo le Asinye
sesẽ o.” Amen.

Mina míado gbe ɖa.
647 Wò dzi bu fɔ wò be ègbe Eƒe lɔlɔã? Ɖe ègbe Eƒe Nyenye yayra la,
Ame kɔkɔ gã sia si wɔ wo nusi nènye la? Eye azɔ èle afisia, ŋdi sia, va
ɖo keke afisia le agbe me, eye wòle gomekpɔkpɔ nam wò. Ɖe èdi be
yeayi agbenɔnɔ la dzia? Mɔ ɖeka koe li be woanɔ agbe, eyae nye be
woaxɔ Aƒetɔ Yesu dzi se. Ne wò, tso wò dzi me, èxɔe se be Eyae nye
Mawu ƒe Vi eye èxɔ Eyama abe wò Ɖela ene, hexɔe se be Mawu fɔ
Eyama ɖe tsitre hena wò afiatsotso la, ne èdi be yeaxɔe le gɔmeɖoɖo
ma dzi la, enye tɔwò fifia.
648 Nàlɔ̃ akɔ wò asi dzia? Luʋɔ aɖe si le veve sem, le didim be yeatrɔ
dzime ŋdi sia, agblɔ be, “Ɖo ŋku dzinye, nɔviŋutsu, mawunyagblɔla,
esime míage ɖe gbedodoɖa me. Nye hã meda ƒu. Meɖo ha me,
gake me—menya be nye—nyemexɔ numa si gblɔm nèle la kpɔ o.
Womedzim tso Gbɔgbɔ ma me kpɔ o, Nɔviŋutsu Branham. Ɖeko—
ɖeko Esia mele asinye o, evɔ. Medi be nàdo gbe ɖa ɖe tanye, bena
Mawu Natsɔe nam ŋdi sia.” Mawu nayra wò, amegã. Ɖe ame bubu
galia? Agblɔ be, “Mawu, wɔm nusi Nèdi be manye. Medi be Nànye…
Medi be manɔ abe alesi Èdi be manɔ ene. Metsɔ Wò lɔlɔ̃ ƒu gbe.”
Mawu nayra wò, vinye.
649 Milala vie azɔ.

Ne nuŋlɔtsi yɔ atsiaƒu,
Ne dziŋgɔli zu agbalẽ;
Ne atiléwo keŋ zu nuŋlɔti,
Ye ameƒomea katã sɔ gbe;
Be wòaŋlɔ Mawu ƒe lɔlɔ̃ la
Ƒu la amie keŋkeŋ;
Dziŋgɔli hã masu nɛ o,
Ne wovlui tso agunu yi agunu.
Oo, Mawu ƒe lɔlɔ,̃ nèvivi hedza!
Ale nègoglo hesesẽ hã!
Anɔ anyi ɖaa heyi mavɔ,
Kɔkɔetɔwo kple Dɔlawo ƒe ha.

650 Mawu Lɔlɔã, vavã hakpala si ŋlɔ nyagbe siawo la le ko abe ame
bubu siwo xɔ Dziwò se, hele edim, le agbagba dzem be woakpɔ
nyagbewo atsɔ gblɔe. Eye woŋlɔ ɖe Biblia me be, “Nyagblɔla la
menye nunyala ko o, ke edi nu gɔme heɖɔ nuwo ɖo le nyagbe geɖewo
me.” Oo, aleke gbegbe míedina be míakpɔ aɖe kple nyagbe vavãwo
atsɔ ɖe nusi wònye vavã la gɔme na amewo, gake womate ŋu akpɔe
le ame ƒe nuyiwo dzi o. Mavɔmavɔ katã hã, ɖikeke li be ate ŋu aɖee



254 HEBRITƆWO ƑE AGBALẼ

fia gbeɖe, alesie Dziƒe ƒe Mawu va anyigba dzi be yeaɖe nuvɔw̃ɔla
blanuitɔ, dahe, si bu la.
651 Mele gbe dom ɖa na Wò, Fofo, bena to nyagbe ʋee traɖenu siawo,
alo nyagbe lãkpokpo siawo me ŋdi sia la, abe alesi megblɔe la, bena
amea ɖe nakpɔ ŋutifafa kple dzidzeme kple akɔfafa like, be wòasi yi
bebeƒe. Eye woƒe luʋɔ naku seke ɖe ŋugbedodo ma si ta Mawu ka
atam ɖo la me dzro, bena Yeafɔ wo ɖe tsitre le nuwuwuŋkeke dzi.
Asi geɖewo de dzi, le xɔa me, le agbadɔ sia me le afisia tututu. Mawu,
na mɔkpɔkpɔ sesẽ ma wo, fifi laa. Na be woaku seke ɖe dzidzimewo
ƒe Agakpe la me. Meka alesi ƒu vlotɔ adza gbo eye woƒe tɔdziʋu sue
nati kpo o la, seke aɖe le wo si, si nye Mawu ƒe ŋugbedodo. Afima
woanɔ, “Mawu ye Gblɔe. Mate ŋu aka aʋatso o.”
652 “Amesi le Nye Nyawo sem,” esi medze agbagba ɖe gbeƒã ŋdi sia,
“eye wòxɔ Amesi Dɔm ɖa la dzi se, Yehowa, Agbe mavɔ le esi; eye
mava ʋɔnudɔdrɔ̃ me o, ke boŋ eto ku me yi ɖe Agbe la me.”
653 Oo Mavɔ Tɔ la, yra ame mawo egbe. Eye amesiame si le afisia si
mele Ʋu la te o, woƒe luʋɔ mekpɔ liɖɔɖɔ o la, na wòava me fifi laa
dzro, Aƒetɔ. Wòe wua nyaɣaɣla la nu. Wo katã nye Tɔwò. wotsɔe de
asi Nàwoe. Mele gbe dom ɖa be Nàna wo, Agbe Mavɔ. Na be, gbeɖeka
la, le tɔ la to, esime ɖekaɖeka la míele balia me tom, na be míagakpe
le afima afisi womagagblɔ le be “hedenyuie” o.

Gbeɖeka ne míeva ɖo tɔ la to le ɣeyiɣia ƒe
nuwuwu la,

Ne blanuiléle ƒe susu mlɔetɔ abu la;
Amea ɖe li le mía lalam be yeafia mɔ mí,
Nye ɖeka nyematso Yordan o.
Ame Ɖeka li le lalam, Amesi lafia mɔ la,
Nye ɖeka nyematso Yordan o…

654 Amesiwo katã si mɔkpɔkpɔ ma le la, mikɔ miaƒe asiwo yi dzi azɔ
esime miafɔ ta dzi.

Nye ɖeka…
Azɔ la misubɔ Eyama ko. Gbedeasi la wu nu. Dzi mele mia dzɔm

oa? Mawu tà nu be Yemele…Mawu tà nu be Yeakpe wò le afima.
Yesu ku ɖe nye nuvɔw̃o ta;
Ne viviti do ɖem…(Nuka nàgblɔ? Ti la bu.) Hã la

Anɔ te kpɔm,
Nye ɖeka nyematso Yordan o.
Gbawotsogbe meblea ɖi kpo, heléa blanui…

Misubɔ Eyama ko azɔ.
…ne xɔl̃ɔñyewo katã gblem ɖi;

Èɖo afima kpɔa?
Gake nya ɖeka pɛ sia koe…(Ekae nye ŋugbedodo

la?) …gana nye dzi dzɔa dzi,
Nye ɖeka nyematso Yordan o…

655 Azɔ, ŋugbedodo la ƒe viwo, misubɔ Eyama be ewɔe.
Nye ɖeka nyematso Yordan o,
Yesu ku ɖe nye nuvɔw̃o ta;

Nukae dzɔ azɔ?
Ne viviti do ɖem, hã la Anɔ te kpɔm,
Nye ɖeka nyematso Yordan o.
Ne meva ɖo tɔ la nu la…

Mia dometɔ ɖesiaɖe gbɔna. Vɔvɔli gã, yibɔ aɖe le mia ŋgɔ afima.
Enye ʋɔtru gã aɖe. Èle afima yi ge, ŋkeke siawo dometɔ ɖeka,
ɖewomahĩ hafi ŋkeke la nawu nu, ɖewohĩ hafi sɔleme la nawu nu ŋdi
sia. Èle afima to ge. Ɣesiaɣi si dzi ƒo la, ègate ɖe eŋu afɔɖeɖe ɖeka.

Ne viviti do ɖem, hã la Anɔ te kpɔm,
Egblɔ be Yeawɔe. Età nu be Yeawɔe.

Ekema nye ɖeka nyematso Yordan o.
656 Oo Aƒetɔ Yayra, míaƒe dziwo yɔ fũ, ŋdi sia, be yeagba go.
657 Be míasusui be ne dzi dzudzɔ du sisi, eye dɔnɔdzikpɔla mĩa suɖui
la le wò tagbɔ la. Eye màgate ŋu aʋã wò asiwo, ake o. Wò asiwo fa
miamĩa. Viwò, dawò, wò lɔlɔt̃ɔwo le ɣli dom hele avi fam. Ʋɔtru gã
ma aʋu gbadzaa, le gama. Anɔ lalam.
658 Dawid gblɔ be, “Ne metsɔ tsiẽƒe wɔ mlɔnyeƒee la, Anɔ gama.” Nye
ɖeka nyematsoe o. Ne tɔsisi la de asi ta ɖeɖe ɖe mo na mí la, Mawu
axɔ agbetɔdziʋu la, akplɔ mí tẽ atso tɔ la. Edo ŋugbe be Yeawɔe.
Dawid nyagblɔɖila gblɔ be, “Ɛ̃ la, ne mezɔ ku bali doblukɔ me hã,
Nyemavɔ̃ dzɔgbevɔẽa ɖeke o. Èli kplim. Wò atizɔti kple Wò atikplɔ,
faa akɔ nam.”
659 Aƒetɔ, dzi le mía dzɔm egbe ale gbegbe, bena wobu mí ɖe
ŋugbedodo la ƒe domenyilawo dome. Egbe la Agbe Mavɔ le mía me,
elabena míelɔã Aƒetɔ Yesu eye míexɔ Edzi se, eye míexɔ Eƒe Nya la
kple Eƒe nufiafiawo. Eye Wòtsɔ, abe míaƒe xɔse ƒe nutrenu ene la,
Gbɔgbɔ Kɔkɔe na mí, si nye Gbɔgbɔ Kɔkɔe la ƒe nutrenu la. Míaƒe
xɔse ku seke le mía me. Eye togbɔ be zi geɖe míezɔna vɔvɔl̃i doblukɔ
me, zi geɖe míeklia nu le mɔa dzi hã, míaƒe seke la gaku nu kokoko.
Nane le eme, le keke eme ɖaa, si nɔa mía kplɔm, hegblɔna be, “Zɔ yi
ŋgɔ. Míeɖo ta ŋgɔgbe.”

660 Mawu, nayra mí. Míehiã Wò. Lé mí le nuteƒewɔwɔ kple
anukwareɖiɖi me tegbee vaseɖe ɣeyiɣi si me Nàva kplɔ mí, eye
míakafu Wò yi ŋɔli mavɔwo. Eye gbemagbe ne míetsi tre ɖe anyigba
dzi la…Eƒe afɔ yayrawo meka anyigba kpɔ haɖe o. Eyae ma Ele
tsitre, ɖe yame afima; eye amekɔkɔeawo kple agbenɔɣiawo ƒe
ɖeɖekpɔlawo, le ŋudzɔɣi ɖesiaɖe me, gbãtɔ, evelia, etɔl̃ia, enelia,
atɔl̃ia, adẽlia, kple adrelia, wo katã wotsi tre ɖe afima do Eƒe
dzɔdzɔenyenye ƒe awuʋlaɣa; míaɖo Eyama fiawo dzi Fia, kple
aƒetɔwo dzi Aƒetɔ, eye míadzi ɖeɖekpɔkpɔ ŋutinyawo ƒe ha. Míaƒe
dzi dahewo anɔ ƒoƒom ne míekpɔ Eyama Amesi lɔ̃ mí hetsɔ Eɖokui
na ɖe mía ta. Esime míenye ame malɔm̃alɔw̃o kple nuvɔw̃ɔlawo la,
Kristo ku ɖe mía ta be míate ŋu kpɔ ɖeɖe. Míeda akpe na Wò ɖe eta,
Fofo, le Kristo ƒe Ŋkɔ me. Amen.
661 Mielɔ̃ Eyama? Oo, nu vavã gbegbe ka Wònye. Ɖe màse le mewò
ko sigbe ɖe èdi be yeakpla asi kɔ na Eyama o mahã? Ɖe màdi be yeata
ayi egbɔ aka Eƒe afɔwo ŋu oa, minyae?
662 Minyaa, amea ɖewo vana nye takpekpewo me le Phoenix,
Arizona, anɔ gbɔgblɔm be, “Medi be magblɔe kplii. Medi be magblɔ
be, ‘Aƒetɔ, Èlɔm̃ esime nye mɔ la do viviti ale gbegbe.’” Medi ko be
magblɔe Kplii hafi míatso tɔ la. Me—medi be Makpɔe. Ɖeko me—
me—medi be Makpɔe. Ne mesusu alesi mase, alesi nye dzi dahe la
anɔ ƒoƒom ne mekpɔ Eyama wòtsi tre ɖe afima la.
663 Mebia ɖokuinye enuenu be, “Edzrom be mase Gbe ma nagblɔ
be, ‘Miva Gbɔnye, mi amesiwo katã le agbagba dzem eye agba le
mia wum la. Mana dzudzɔ mi.’”
664 Ɖewo nyemese esi wòdo tso nu esime Wògblɔe ɣemaɣi o, gake
medi be mase Wòagblɔ be, “Fifi enye nuwuwuŋkeke. Ewɔe nyuie,
Nye dɔla nyuie kple nuteƒewɔla, yi ɖe Aƒetɔ ƒe dzidzɔ si wodzra ɖo ɖi
na wò la me azɔ.” Tso keke ɣekaɣie?
665 “Tso esime èkpɔ ɖeɖea?” O, nɔviŋutsu.
666 “Tso xexeame ƒe gɔmeɖoɖoanyi me ke, esime Mekpɔ wò henya
wò ɖi, heɖo wò ɖi na Agbe Mavɔ,” ɖe woyra wò ekem. “Amesiwo katã
Wònya ɖi la, Eyɔ wo.” Ele teƒea? “Amesiwo katã Wòyɔ la, woawo
Wòtso afia na. Amesiwo Wòtso afia na la, woawo ŋu Wòkɔ xoxo.”
Yee ma. Enya mí ɖi, yɔ mí, tso afia na mí, eye wokɔ mía ŋu kple
Eyama xoxo, le xexeame ƒe nuwuwu, míeyina míaƒe fetu xɔ ge. Ɖe
dzi mele miadzɔm oa? Kakaɖedzitɔe, awɔ be Nàlɔẽ. Esime wɔna vɔ
le ŋuwò la, ke Eyae si va wɔe ɖe nuwò.
667 Woayra Nubabla Ka Si Bla, Nɔvinyɔnu Gertie. “Míaƒe dziwo le
Kristo ƒe lɔlɔ̃ me,” esime míele subɔsubɔ kadede suea ɖe wɔm le
afisia azɔ la, ekema míado gbe ɖa ɖe dɔnɔwo ta. Mawu nayra mi.

Mi amesiwo kɔ asi yi dzi na Kristo ŋdi sia la, midi teƒea ɖe miasubɔ,
asubɔ Eyama le.
668 Azɔ, mina míasubɔ Eyama azɔ abe ƒuƒoƒe ɖeka ene, mi
Metodistetɔwo katã, Mawu ƒe hame la, Mawu ƒe Ƒuƒoƒewo,
Presbiterianwo, Lutheranwo, Katolikotɔwo. Mí katã ɖedu azɔ, mina
míadzi ha azɔ.

Woayra nubablaka
Si bla Kristotɔwo ƒe;
Dzi ɖekae kple susu ɖekae
Si sɔ kple Dziƒo tɔ.
Mía Fofo Fiazi ŋgɔ,
Mieva le koko ƒom;
Didi, kple tame ɖeka le mía si,
Míesɔ le fu kple nyuie me.
Ne kaklãɣi ɖo la,
Míesea veve ŋutɔ;
Gake míaƒe dziwo meklã o…(Metodistetɔ,

Baptistetɔ, kple wo katã nenie?)
Míagakpe ake.

669 Ɖe mewɔ nyuie na mi oa? Mina míatrɔ ana asi mía nɔewo azɔ,
esime míagadzii ake.

Mía fo…
Na asi, amea ɖe le megbewò, le ŋgɔwò, le axa eveawo.

…Zi ŋgɔ,
Mieva le koko ƒom;
Miesɔ le fu kple nyuie me.
Azɔ ne kaklãɣi ɖo la,

Míalɔ̃ mía nɔewo.
Míesea…

Edzrom be takpekpe la nayi dzi? Mikpɔea? Nenemae míesusuna.
…veve ŋutɔ;
Gake míaƒe dziwo meklã o, (ele ɖeka)
Míagava kpe ake.

Ne menye le afisia o la, le Ŋkeke gã ma dzi míagakpe.
670 Azɔ, Fofo, xɔ míaƒe subɔsubɔ ŋdi sia. Tsɔ Nya la Nàƒãe ɖe
xɔsetɔwo ƒe dzi me. Na be woaganɔ ya ƒom o, egbe wole te etsɔ wodze
anyi, gake na be Nya siawo nakpɔ woƒe dzudzɔƒe le xɔsetɔ ɖesiaɖe
ƒe dzi me. Be míanya esi, bena, “Mawu tà nu kple atamkaka, eye nu
eve siwo meɖɔlina o li. Mawu ƒe limaɖɔmaɖɔ, enye, bena Mate ŋu

aka aʋatso o, bena ɖeɖekpɔkpɔ sia ƒe domenyilawo nalé mɔkpɔkpɔ
sia me ɖe asi sesĩe, si li dedie, nye luʋɔ ƒe seke.” Be míanya esia,
bena, “Mawu do ŋugbe na mí, kpakple atamkaka. Gbã, bena Mate
ŋu aka aʋatso o; evelia, Eka atam ɖe edzi, bena Yeafɔ̃ mí ɖe tsitre
le nuwuwuŋkeke la dzi ahana Agbe Mavɔ mí.” Anya, bena, “Esime
woyɔ mí vɔ la, Egblɔ ƒu dzi bena Yenya mí hafi woɖo xexeame gɔme
anyi, heɖo mí ɖi hena vinyenye to Yesu Kristo me. Ke Enya mí ɖi. Eyɔ
mí. Eye esi Wòyɔ mí la, Etso afia na mí.” Míete ŋu le afia tso ge na mía
ɖokuiwo o, ale Wòtso afia na mí to Ye Ŋutɔ Via ƒe ku me. “Amesiwo
Wòtso afia na la, Ekɔ wo ŋuti xoxo.” Woɖe Nya la gblɔ xoxo. Ke míele
míaƒe mɔ dzi yina, hele yiyim, le dzidzɔ kpɔm le míaƒe mɔ la dzi ɖota
Ŋutikɔkɔe me.
671 Na xɔse amewo, eye numame suewo kple nu sue siwo ku ɖe
amewo ŋu la, na be woaʋuʋu wo kɔ ɖi, ŋdi sia, kpakple Mawu ƒe Nya
sia si nye seke na luʋɔ, si sesẽ li dedie. Na woaʋuʋu woƒe numamewo
ƒu gbe, woƒe dzibibi suewo. Kple nusiwo…Abe alesi Paulo gblɔ ene,
le ŋgɔgbe ɖaa le gbedeasi la ƒe akpa kemɛa ŋkeke ʋeea ɖewo megbe
be, “Mina miaɖe nu kpekpe sia nu kpekpe, kple nuvɔ̃ si ɖea to ɖe mí
la ɖa, eye míatsɔ dzidodo anɔ duɖimekeke si woɖo na mí la dzi; eye
míakpɔ Yesu Kristo, si nye míaƒe xɔse ƒe gɔmeɖela kple nuwula la ɖa,
Amesi wote kpɔ le nuwo katã me abe míawo ke ene, negbe nuvɔ̃ koe
mele eŋu o.” Eɖe mɔ be wòatee akpɔ, gake ɖeko Mena ta le tetekpɔ
nu o. Eye wotea mí kpɔna, gake míenaa ta gbeɖe o. Elabena Agbe si
le mía me lae nye míaƒe dzeƒe Mavɔ la ƒe seke, eye míelénɛ kɔkɔe ɖe
míaƒe dzi me.
672 Azɔ, ame geɖewo li siwo Satana tsɔ dɔlélewo wɔ fu wo. Míesɔ gbe
be míado gbe ɖa ɖe wo ta, Fofo. Na be, ne wova le yiyim le Mawu
ƒe Nya la te egbe la…Nya xɔasi ma si woɖe gbeƒã la, eye Biblia ɖi
ɖase le eŋu, Mawu ƒe Dɔlawo tsi tre ɖe mía gbɔ, eye Gbɔgbɔ Kɔkɔe
gã la, wu nusianu, tsi tre ɖe afisia be yeaɖi ɖase le Nya la ŋu. Azɔ,
Fofo, esime woava nɔ yiyim le ŋugbedodo Nya la te, ŋdi sia la, na
be woadzo le afisia akpɔ lãmesẽ. Be woaɖe woƒe kloblanuwo daɖi,
be wotso le woƒe kekeviwo kple—kple dɔnɔba siwo dzi womlɔ la me,
eye kpuie woakpɔ lãmesẽ. Na wòava me dzro, Aƒetɔ. Na woagatrɔ
va le subɔsubɔ bubu si mɔɖeɖe anɔ anyi be woava, alo ayi woa ŋutɔ
ƒe hamewo, anɔ dzidzɔ kpɔm, atsɔ nu gã siwo Kristo wɔ la fia. Nusia
míawɔ hena wò ŋutikɔkɔe, le Yesu ƒe Ŋkɔ me. Amen.
673 Medi be mado taflatse ɖe ŋugbedodo aɖe si mewɔ la ta, bena
ŋdi sia míakpɔ ta 7 lia, gake nyemete ŋu ɖo egbɔ o. Ke ele be míaɖe
mɔ le ɣeyiɣi via ɖe ŋu le afisia, hena—hena gbedodoɖa fli la. Ke
azɔ, fiẽ sia la, ne Aƒetɔ lɔ̃ la, míatsɔ ta 7 lia, eye míakpɔ Amesi enye
Melxizedek sia. Ame nenie adi be yeanya? Oo, míeyina ɖe Egbɔ tẽ,

be míakpɔ Amesi tututu Wònye la. Eye Ŋɔŋlɔ la gblɔ Amesi Wònye.
Mikpɔea?
674 Eye Scofield gblɔ be enye “nunɔlanyenye.” Aleke wòate ŋu
anye nunɔlanyenye, esi gɔmedzedze alo nuwuwu meli nɛ o mahã?
Mikpɔea, menye nunɔlanyenyee o. Ame Wònye, Melxizedek (Ŋkɔ),
Ame aɖe.
675 Abe, menye bubumadeameŋu ta o, gake Kristome Nyasã gblɔ be
Gbɔgbɔ Kɔkɔe enye “susu aɖe.” Ke Biblia gblɔ be, “Eyama, Gbɔgbɔ
Kɔkɔe la.” Ke Eyama nye nuŋkɔteƒenɔnya. Enye Ame; menye susu o.
Ame Wònye. Madamadatɔe.
676 Eye Melxizedek hã nye Ame, Amea ɖe Si ŋkekewo ƒe gɔmedzedze
alo ƒewo ƒe nuwuwu meli nɛ o. Tɔ alo nɔ, alo dzidzimegbalẽ meli nɛ
o. Ke míakpɔ Amesi Wònye, ne Aƒetɔ lɔ,̃ fiẽ sia, to Nya la me. Mielɔ̃
Esia? Oo! “Wò Nya nye akaɖi le nye mɔ dzi kple na nye afɔwo.” Oo!
677 Azɔ, miagblɔ be, “Nɔviŋutsu Branham, nyemese Eme kura o.”
Nenema kee nye nye hã.
678 Gake, gbeɖeka, menɔ mawunya gblɔm le Kentucky. Eye na ame
yeyewo, kple Katolikotɔwo kple ame vovovowo, siwo mate ŋu ase
eme o alesi gbegbe, nusiwo tso Ŋɔŋlɔa me la goglo hevivie. Menɔ
mawunya gblɔm kuɖe Mawume dɔyɔyɔ ŋuti. Nyɔnuvi sue aɖe le afɔ
ƒuƒlu va do…Mexɔ ƒe wuiatɔ̃ haɖe o, vidzĩ aɖe le esi, si lé tutudɔ.
Megblɔ be, “Nukae, nɔvinyɔnu, le viwò wɔm?”
679 Egblɔ be, “Ele ƒoƒom.” Menya nusi wòagblɔ o, tutudɔ. Menya alesi
wòayɔe o.
680 Nu sue la ɖewohĩ medo afɔkpa ɖe afɔ kpɔ, le eƒe agbe me o.
Ŋutsua ɖe ƒe lɔlɔt̃ɔ, eƒe ɖa didi legbee. Megblɔ be, “Èxɔe sea?”
681 Eye ŋku hẽ mawo, va kpɔm. Egblɔ be, “Ẽ ɖe, amegã. Mexɔe se
kple kakaɖedzi.”
682 Mexɔ vidzĩ sue la. Eye esime menɔ gbe dom ɖa ɖe eta la, edzudzɔ
ƒoƒo. Uh-huh. Eye nya kaka, nya kaka.
683 Esi ŋu ke la, menɔ kadzidɔewo dam le adegbe, le toa kɔgo afima.
Mese amea ɖewo bɔbɔ nɔ anyi ɖe afima nɔ nu ƒom, saka ƒe gbe
nɔ ɖiɖim. Eye mesi be. Menɔ ade dam kadzidɔewo. Wonɔ nu ƒom
tso ŋunye, esi wobɔbɔ nɔ afima, nɔ tómbo ɖum nɔ ta ɖem ƒiaƒiaƒia,
aŋgbawo nɔ dzodzom, nenema. Ke azɔ, wonɔ nu ƒom kuɖe, zã si va yi
ƒe takpekpe la ŋu. Wo dometɔ ɖeka gblɔ be, “Mekpɔ vidzĩ la. Meva
to afima, ŋdi sia. Megale ƒoƒom, ŋdi sia o.” Mikpɔea? Egblɔ be, “Ema
nye nya vavã.” Eye wòtu ta ƒia.

684 Eye wotsɔ woƒe tuwo ziɔ ɖe ati ŋu, eyata susu va nam be anyo
wu be maɖe ɖokuinye fia. Minyaa, wole aʋa suewo hã, wɔm le afima.
Ale, mezɔ yi. Megblɔ be, “Ŋdi na mi, nɔviwo.”
685 Ame dzɔtsu ma, ewɔ abe eyae nɔ nu ƒom, tombo le nume nɛ,
nenema, ɖe glãme ƒe akpa ɖeka nenema, eye eƒe kɔ didi, hetri. Eye
wòɖɔ kuku xoxo gbadza aɖe, si wòhe tsyɔ eƒe ŋkume. Eɖe ŋku eye
wòkpɔm. Edoa asi ɖa kaba, ɖe kuku la le ta, eyi ɖa be glum, emi tombo
tsi ɖeka, gblɔ be, “Ŋdi na wò, pastɔ.” Mikpɔea? Ẽ, amegã. Amebubu.
Esɔ gbe hã. Aleke wòwɔ tsi agbe, nyemenya o, gake etsi agbe.
686 Ale, zã si kplɔe ɖo, esi míetrɔ gbɔna la, ŋutsua ɖe le afima si di
be yeahe nya kplim vie. Eyina hamea ɖe si mexɔ Mawume dɔyɔyɔ
dzi se o. Ke, eyae nye Metodiste hame, si le White Hill, Kentucky.
Ekema e—eyi ɖe…Etsi tre ɖe xexe. Asimekaɖi nɔ esi me. Eye wògblɔ
be, “Mawunyagblɔla, medi be magblɔ nyaa ɖe. Ɖeko nyemate ŋu alɔ̃
ɖe Numa dzi o, elabena nyemate ŋu Akpɔe o.”
687 Megblɔ be, “Màte ŋu Akpɔe oa?”
688 Egblɔ be, “O.” Ebe, “Nye ŋutɔ hã, menye dɔnɔ. Gake,” ebe, “Ɖeko
nyemate ŋu Akpɔe o.”

Megblɔ be, “Afika nènɔna?”
Ebena, “Akpa kemea ɖaa le Big Renox.”
Megblɔ be, “Enyo, aleke nàwɔ ayi aƒe me?”
Ebena, “Enyo, mele zɔzɔ ge ayi aƒe me.”
Megblɔ be, “Ète ŋu le wò aƒe me kpɔma?”
Eɖo ŋu be, “O, amegã.”
Megblɔ be, “Viviti do ŋutɔ zã sia me, xexeme tsyɔ.”
Ebe, “Ẽ.”
Megblɔ be, “Aleke nàwɔ aɖo aƒe me?”
Ebe, “Kpakple akaɖi sia.”
Megblɔ be, “Akaɖi la meklẽ ɖe mɔa dzi keke ɖo aƒe me o ɖe.”

Mebe, “Aleke nàwɔ ayi?”
Egblɔ be, “Oo, mazɔ ɖe akaɖia ƒe keklẽ nu.”

689 Megblɔ be, “Yee ma. Akaɖi la ƒe keklẽ le asiwò fifia, eye ɣesiaɣi
si nàɖe afɔ le mɔ sia dzi la, kekeli la ayi dzi anɔ keklẽm le ŋgɔwò. Ne
èyi azɔli la dzi ko, kekeli la anɔ yiyim kpliwò.”
690 Ke wɔ nenema ŋdi sia, ne èdi Kristo, Nunɔla Gã la, Nyaxɔɖakɔla
na wò dɔlélewo, alo wò dɔléamewo, alo wò luʋɔ. Ate ŋu anye be màse
Egɔme o. Míesena eme o. Gake wode se na mí be “Míazɔ le Kekeli me
abe alesi Eya hã le Kekeli me ene.” Nàɖe afɔ ɖeka le Kekeli la me. Ne

Kekeli la li kpliwò la, Kekeli la aklẽ keke yi ŋkeke blibo la me. Afia
mɔ la le ŋgɔwò.

Eye míazɔ mɔgã xoxo sia dzi,
Anɔ gblɔm le afisiafi si mayi,
Blema Kristotɔ nyenye nyo nam wu sã, Aƒetɔ,
Wu nusianu si menya.

Mise ha xoxo ma kpɔa?
Naneke mede blema Kristotɔ nyenye nu o,
Afia Kristo lɔlɔ̃ wu sã;
Míele mɔgã xoxoa dzi,
Ke magblɔe le afisiafi si mayi,
Blema Kristotɔ nyenye nyo nam wu sã, Aƒetɔ,
Wu nusianu si menya.

691 Ɖeko melɔñɛ. Esɔ gbe. Azɔ míele gbe do ge ɖa ɖe dɔlélawo ta.
Mímenye…Míetɔa asi akɔ be míate ŋu ayɔ dɔ dɔnɔwo o. Ne míewɔe
la, ɖe ekem míele nane si mele teƒe o la gblɔm. Dɔléla ɖesiaɖe le xɔa
me afisia kpɔ dɔyɔyɔ xoxo. Nenemae Ŋɔŋlɔ la gblɔ. “To Eƒe kabiwo
me míekpɔ dɔyɔyɔ.” Esɔ gbea?
692 Nuvɔw̃ɔla ɖesiaɖe si le xɔa me afii la, nenye be eɖe li la, miekpɔ
ɖeɖe tso esime Yesu ku. Gake mègaku le afisia gbeɖe esime wotsɔ
mɔnukpɔkpɔ ɖo ŋkuwò me, be nàyi Eƒe Ŋku me adi be Yeaxɔe o.
Wonae na fifia. Ele be Nàxɔe fifi laa. Ne ègbɔ Ʋu la ŋu yi la, ekema
mènye naneke wu be…Wodrɔ̃ ʋɔnu wò xoxo o, elabena alesie nèwɔ
ɖoɖe Aƒetɔ Yesu Kristo ƒe Avuléle gbɔ lae woatsɔ drɔ̃ ʋɔnu wò.
Mikpɔea? Èle…afimae nèdrɔ̃ ʋɔnu ɖokuiwò le.
693 “Eyata wode abi Eŋu ɖe míaƒe dzidadawo ta, eye Eƒe kabiwo
wotsɔ yɔ dɔ mí.” Eyata, naneke mele asinye, be matsɔ yɔ dɔ mi o.
Naneke mele hame la si, be wòatsɔ wò dɔ mi o. Nu ɖeka si ta míate ŋu
ado gbe ɖa ɖo la lae nye si, bena wò xɔse la nagagbɔdzɔ o, bena nàva
vɔsmlekpui gbɔ ŋdi sia ava xɔ Kristo abe wò Dɔyɔla, abe alesi èxɔe
abe wò Ɖela ene. Eye ne ɖeke meli o hã…Mawu gawɔa nukunuwo.
Efiaa dzesi gãwo. Ŋkuagbãtɔwo, tokunɔwo, aɖetututɔwo, ɖesiaɖe,
kpɔa dɔyɔyɔ le agbadɔa me afii. Gake eɖale alo mele nenema o la,
Míexɔnɛ, alekekee hã. Zi geɖe la numawo vana to ŋutegawo me.
694 Ame nenie nɔ afisia Kwasiɖagbe etɔ,̃ alo ene esi va yi, esime
ŋutsua ɖe va afisia, nye ŋkuagbãtɔ kple gbafa, alo le kekevi me eƒe
liliɖetsitrekawo gblẽ? Eye hafi madzo le aƒe me la, mekpɔe le ŋutega
me, “Bena ŋutsua ɖe le afima va ge, eƒe ɖa nyrɔ,̃ hedze fufu. Esrɔã
nye nyɔnu dzetugbe aɖe, si axɔ abe ƒe blaadẽ ene. Ava eye wòanɔ avi
fam,” eye eyama abia tso asinye. “Eye be matrɔ va ado gbe ɖa ɖe ye
srɔ̃ la ta.” Enɔ anyi ɖe afima tututu.

695 Eye meva afisia. Megblɔe na nɔvia ɖewo le afisia be, “Milé ŋku
ɖe esia ŋu.”
696 Eye esi míeva ɖo vɔsamlekpui dzi la, ame bubuwo do gbe ɖa. Esi
meyi be mado gbe ɖa la, mezɔ tẽ yi adzɔge gatrɔ gbɔ va afisia. Eye
srɔãnyɔnu la tsi tre heva pɛpɛpɛ abe alesi Aƒetɔ gblɔe be ava me ene.
Amewo nɔ ŋku lém ɖe eŋu, be woakpɔ ne nua ava me nenema. Meda
ƒu kpɔ o. Eye ale esime wòzɔ la…
697 Míeva nya be, ŋutsu aɖe, Dk. Ackerman ma, si le Birdseye,
Indiana, eyae nye amesi dɔe ɖoɖe afisia; amesi nye Katolikotɔ, eye
viaŋutsu ɖu fada le saɖagaƒe si le Saint Meinrad afima la me. Ke Dk.
Ackerman nye nye adegbe hati, eye wòdɔ ŋutsua ɖe afisia. Ke Aƒetɔ
la fiam ŋutsu ɖayibɔtɔ aɖe si adɔe ɖoɖe afisia, gake nyemenya amesi
wònye o.
698 Megblɔ be, “Dk. Ackerman ye ma?”
699 Egblɔ be, “Eyae.” Mikpɔea? Eye ŋutsu la…
700 Megblɔ be, “Enye ALE AƑETƆ GBLƆ ESI.” Hezɔ yi. Megblɔ be,
“Amegã, tsi tre.” Eƒe ŋku gbã eye mate ŋu…eya…Li—liliɖetsitrekawo
gblẽ keŋkeŋ. Eya ŋutɔ mate ŋu ali ɖe tsitre nenema o. Mikpɔea? Enɔ
nenema ƒe geɖewo, eyi Mayos dɔyɔƒe kple afiwo katã. Ɖeko mewɔ
gbedodoɖa ɖe eta, helée fɔ ɖe tsitre. Yee ma yina ɖaa, le zɔzɔm
to xɔa me.
701 Gbã la egblɔ be, “Nyemate ŋu akpɔ wò o.” Tete wòdo ɣli be, “Ɛ.̃
Mate ŋui.” Afima eƒe ŋkuwo ʋu le, ye ŋutɔ nye Orthodoxtɔ, esrɔã nye
Presbiteriantɔ.
702 Amea ɖewo susuna be, “Presbiteriantɔwo, kple Orthodoxtɔwo
medoa ɣli o.” Ɖe miaɖo to wo. Kakaɖedzitɔe. Wonɔ ɣli dom henɔ
wo nɔewo fãm. Etrɔ va tsɔ eƒe dɔnɔ kekevi, hezɔ lia atrakpuiawo
gagbɔ nenema, abe ame bubu ɖesiaɖe ko ene la, ate ŋu akpɔ nu aƒo
nu kple—kple bubuawo.
703 Mexɔ lèta tso egbɔ, alo eyɔ, nyitsɔ. Mexɔe se be, Nɔviŋutsu Cox yi
egbɔ. Egblɔ be, “Eƒe ŋkuwo nɔ dzo ʋumee.” Tsãa ɖe. Kawoe, ŋkukawo
le agbe gbɔm hele nɔnɔme xɔm, minyae, hele ɖoɖom ɖe wo teƒe.
Woɖe fiƒode la ɖa.
704 Ne míezi kpi kpɔ dzɔdzɔmea, ne naneke mexe mɔ na dzɔdzɔmea
o la, ekema aɖe—aɖe eƒe ŋusẽ blibo ɖe go. Ne wobla abɔ na wò, si
xe mɔ na ʋu ƒe sisi la, wò asi ava ku le ŋuwò mlɔeba. Azɔ, elabena,
le dzɔdzɔme nu la, ayi nyuie ne nàɖe asi le eŋu kpoo ko. Gake nanee
va tɔ te dzɔdzɔmea. Ekema, ne màte ŋu akpɔe o la, mɔnua ɖeke meli
be dɔkita nake ɖe eŋu o. Nu eve ko wòate ŋu atsɔ wɔ dɔe: nusi wòate
ŋu akpɔ, kple nusi ŋu wòate ŋu aka. Eya koe nye nu ɖeka si wòate ŋu
atsɔ wɔ dɔe: nusi wòate ŋu akpɔ, kple nusi ŋu wòate ŋu aka.

705 Ne mate ŋu akpɔe o la, ekema ɖe nua nye gbɔgbɔmenu. Ekema,
nu ɖeka koe ate ŋu, nu ɖeka koe ate ŋu adzɔ; míedo gbe ɖa, Kristo ɖe
fiƒode la ɖa, nyã gbɔgbɔvɔ̃ la do goe, ale wòdo asi ɖɔɖɔɖo, nyuie. Aɖɔ
ɖo, ke eya koe kuɖe eŋu. “Le Nye Ŋkɔ me la woanya gbɔgbɔvɔw̃o
ado goe.” Ele teƒea? Enye ŋugbedodo na hame la. Enye ŋusẽ ƒe
ŋugbedodo. Nuka? Esia, nye Eƒe Anyinɔnɔ si le mía gbɔ. Azɔ, nukae xe
mɔ na mí be míade blibo ŋdi sia, be míawɔ nenem nuwo abe alesi Eya
wɔe ene, esi míegale nutsyɔnu la me ta. Mikpɔea? Gake seselelãmea
ɖe le mía me si gblɔa na mí be, “Oo, ẽ la.” Mikpɔea?
706 Ne èxɔ wò dɔyɔyɔ, meka nusi nutsyɔnu la le gbɔgblɔm o la, nusi
Nya la gblɔ ye. Mikpɔea? Yee ma. Yee ma. Ke—ke—ke Nya la kpɔa
ŋusẽ ɖe nu ɖesiaɖe dzi. Mawu ƒe Nya Mavɔ la!
707 Mikpɔ Sara ɖa, eƒe vidzidɔ ku, exɔ ƒe blaasieke, enɔ anyi kple
srɔã tso keke esime wòxɔ abe ƒe wuiadẽ alo wuiadre, medzi vi aɖeke
o; Abraham, xɔ alafa ɖeka. Mawu trɔ va hena wo vi la. Mikpɔea?
Elabena, woxɔe se. Woyɔ nusiwo meli o la, abe ɖe woli ene. Ge ɖe
eme nenema ŋdi sia, xɔñye.
708 Ke fiẽ sia, míekpɔ mɔ be…Ne ɖe mi katã mieva srã mí kpɔ la,
enye dzidzɔ na mí be miexɔ mi le afisia ŋdi sia. Eye Mawu nanɔ anyi
kpli mi. Eye ne miele dua me fiẽ sia la, dzi adzɔ mí be míakpɔ mi
fiẽ sia le subɔsubɔ sia ƒe susɔea me, kuɖe Melxizedek ŋu. Eye ekema
ne miele anyi nɔ ge o la, mia ŋutɔ miaƒe hame le mia si, miheyi mia
ŋutɔwo ƒe hame. Emae—emae nye wò dɔdeasi teƒe la. Ne èle hamea
ɖe me la, heyi ɖe afima. Esia nye agbadɔ suea ɖe ko si me míeƒoa ƒu
ɖo le afisia be míasubɔ kple mía nɔewo. Azɔ, Aƒetɔ la nayra mi.
709 Ke Nɔvinyɔnu Gertie naƒo, Dɔyɔla Gã La Le Afii na mí. Ke amea
ɖe le afisia si ta woado gbe ɖa ɖoa? Mikɔ asi ɖe dzi, amesiwo di be
yewoava gbedoɖafli la me, be miada miaƒe xɔse ɖe Kristo dzi. Esɔ gbe.
Ne miaɖo ɖe hame la ƒe akpa sia, ne mielɔ.̃ Eye ne woahe zikpuiawo
yi megbe vie la, nɔviŋutsu, ne èlɔ,̃ ale be míate ŋu akpɔ mɔ via ɖe le
afima be míate ŋu akplɔ nɔviawo va yi. Miva yi akpa sia.
710 Ke míele gbe do ge ɖa azɔ, esime míanɔ ha dzim. Ke mabia
tso hamemegã siwo le afisia si, tso kɔmahatsɔŋkɔ ɖesiaɖe alo hame
ɖesiaɖe me, meka esi wònye o, ne miexɔ Mawume dɔyɔyɔ dzi se la,
ɖe mialɔ̃ anɔ tsitre ɖe afisia le nyagblɔkpe sia dzi kplim, be míado
gbe ɖa ɖe dɔlélawo ta? Anye dzidzɔ na mí be nàva. Kɔmahatsɔŋkɔ
ɖesiaɖe, alo menye kɔmahatsɔŋkɔ o, alo ɖesiaɖe si nènye la, anye
dzidzɔ na mí be nàva. Ðe mialɔ̃ ava fifia, na gbedodoɖa? Miva tɔ
te kplim.

Nɔviŋutsu Neville, ne nàlɔ̃ atsɔ ami la vɛ la. 

